
Кеше Парламент палаталарының бірлескен оты-
рысында Мемлекет бас шысы Қасым-Жомарт 
Тоқаев Қа зақ стан халқына Жолдауын жария ет ті. 
«Әділетті Қазақстан: заң мен тәр тіп, экономикалық 
өсім, қоғамдық оп тимизм» деп аталатын биылғы 
Жол дауында Президент ел өмірінің өзек ті тұста-
рына тоқталды. Соның ішін де қаржы, инвестиция, 
өнеркәсіп, инф рақұрылым, құқық, кадр, медици на, 
экология, мемлекеттік басқару са   лалары және тағы 
басқалары бар.

(Жалғасы 2-бетте)

ДОДА

«ҰЛЫ ДАЛА ЖОРЫҒЫ» 
 БАСТАЛДЫ 

«Ұлы дала жорығы» нағыз көш пенділердің құнды лық-
тарын – бостандықты, табиғатпен үйлесімділік пен сана-
лы тұтынуды, төзімділік пен бірлікті, өзгеге кө мек тесіп, 
қуанышыңмен бөлісу қабілетін насихаттай ды. Бұның 
барлығы көшпенділердің мәдени кодын ай     шықтайды. 

БҮГІНГІ НӨМІРДЕ:

КАДР ТАПШЫЛЫҒЫ 
СПОРТТЫҢ ДАМУЫНА 
КЕДЕРГІ КЕЛТІРЕДІ

ЫНТЫМАҚТАСТЫҚ НЫҒАЯ БЕРМЕК

СОҢҒЫ 5 ЖЫЛДА 
АУҚЫМДЫ РЕФОРМАЛАР 

ЖАСАЛДЫ

Өз сөзін Парламенттің өткен мау-
сым дағы жемісті жұмысына жоғары 
ба ға беруден бастаған Президент 
екін ші сессияда 102 заң қабылданға-
нын атап өтті. Оның ішінде қоғамдық 
ба қылау, адам саудасына қарсы күрес, 
ғы лым және технология, жылу энер-
ге тикасы туралы және тағы да басқа 
заңдар бар. Сондай-ақ әлеуметтік 
са лаға, әсіресе балаларды қорғау ісі-
не айрықша көңіл бөлінгенін атап 
өту ге болады. Мәселен, Ұлттық қор-
дан балалардың есепшотына қаржы 
аударуға қатысты заң қабылданды. 
Балаларды құмар ойынға тартқандар 
әкімшілік заң бойынша жазаға тар-

тылатын болды. Кәмелетке толмаған 
ба лаларға зорлық-зомбылық көрсет-
кені үшін берілетін жаза қатаңдайды. 
Балалардың қауіпсіздігін қамтамасыз 
етуге, әйелдер мен балаларға қатысты 
қыл мыстың алдын алуға арналған заң 
қабылданды. Бұлар осыған дейін ат-
қа рылған орасан зор шаруаның бір 
парасы ғана.

«Қазақстан халқы қазір мүлде 
жаңа саяси жағдайда өмір сүруде. Соң-
ғы 5 жылда ауқымды реформалар жа-
салды. Еліміздің саяси жүйесі түбегей-
лі өзгерді. Жұрттың сана-сезімінде 
бет бұрыс болып жатыр. Халықтың 
құ қықтық мәдениеті артып келеді. Аза-
маттардың бойында жаңа әдеттер, дағ-
дылар қалыптасып, жаңа құндылықтар 
орнығуда. Саяси және қоғамдық бол-
мысымыз, менталитетіміз және мә дени 

кодымыз өзгере бастады. Бір сөз бен 
айтсақ, Әділетті Қазақстан құ ры лып 
жатыр. Мұның бәрі, ең алды мен, 
ха лықтың қалауымен жасалуда. Сон-
дықтан біз алған бетімізден қайт пай-
мыз, бағытымыздан таймаймыз. Бү гін 
біз алға қойған жоспарымызды пы-
сықтап, мақсаттарымызды айқындай-

мыз», – деді Мемлекет басшысы 
Қасым-Жомарт Тоқаев.

Экономикалық көрсет кіш тердің 
оң динамикасын атап өткен Пре зидент 
бұған дейін жасалған қо лай лы жағдайды 
тиімді пайдаланып, жаңа инвестиция-
лық кезеңді бастап кетуге шақырды. 
Үкімет пен әкімдерге экономиканың 

құрылымын өзгертуге тапсырма берді. 
Экономика өскен сайын әлеуметтік 
теңсіздік азайып, орта тап күшейе 
түсетініне назар аудартты. Сон да ғана 
біз еліміздің әлеуетін кү шей те аламыз. 
Осы ретте Президент тоғыз бағытты 
атап көрсетті.

БОЛАШАҚҚА 
НЫҚ ҚАДАМ:
ШЫНАЙЫ ӘРІ АШЫҚ 
ЖҮЙЕ ҚАЛЫПТАСТЫРУ 
МАҢЫЗДЫ

М е м л е к е т  б а с ш ы с ы 
Қасым-Жомарт Тоқаев «Әді лет ті 
Қазақстан: заң мен тәр  тіп, эконо-
микалық өсім, қо  ғамдық опти-
мизм» атты Қа зақстан халқына 
Жолдауын жариялады. Әділетті 
Қа зақ стан құру жолында заң 
мен тәр тіпті қамтамасыз ете 
оты рып, экономикалық өсім ге 
қа  дам басу арқылы халық тың 
бо  лашаққа деген нық се німін 
қа  лыптастырудың маңы зы зор.

Алматыда олимпиадаға резервтер 
дайындайтын бар-жоғы үш спорт 
мектебі бар. Сол жерден атақ -
ты олимпиада чемпиондары көп 
шық  ты. Бірақ қазір осы мек теп-
тер  де жаттығуға арналған то лық 
жаб  дықтар жоқ. 16 жылдан бері 
ауыс тырылмаған қапшықтар жыр-
ты  лып жатыр. Тағы бір өзекті дү-
ние – ауылдық жерлерде жаттық-
тыру шылар жетіспейді.

ДӘН – ДИҚАННЫҢ 
ДӘУЛЕТІ

Ерте көктемнен қара күзге дейін 
егістікте еселі еңбек ететін ауыл-
дағы ағайынның берекелі нау-
қанда көл-көсір өнімге кенелуді 
көздейтіні бесенеден белгілі. Сон-
дықтан әр жылда диқан қауымы 
«Иә, Алла көктен жаудырып, жер-
ден өндіріп бере гөр» деп Жа рат-
қаннан ала жаздай төккен терінің 
өтеуі қайтқанын тілейді. 

Қасым-Жомарт Тоқаев Президент 
То Ламды Вьетнам Социалистік Рес-
пуб    ликасының Тәуелсіздік күнімен 
құт тықтады.

Қазақстан Президенті өз жеделхатын-
да Вьетнамның өркендеген мемлекет 
және үйлесімді қоғам құру жолында ай-
тарлықтай жетістікке жеткенін атап өтті. 

Мемлекет басшысы екі ел арасында өза-
ра сенім мен серіктестікке негізделген 
дос тық байланыс орнағанына тоқталды. 
Со нымен қатар елдеріміздің игілігі жо-
лында нәтижелі ынтымақтастықты одан 
әрі дамытуға бейілді екенін растады.

Қасым-Жомарт Тоқаев То Ламның 
жауап ты мемлекеттік қызметіне табыс, 
ал Вьетнам халқына бақ-береке тіледі.

Мемлекет басшысы Қасым-Жомарт Тоқаев «2024 жылғы 6 қазанда республикалық 
референдум өткiзу туралы» Жарлыққа қол қойды.

БАНКТЕР ЭКОНОМИКАҒА 
ҚАРЖЫ ҚҰЮЫ КЕРЕК

Соның ең біріншісі – ақша-несие сая-
саты мен фискалды саясаттың арасындағы 
үйлесімсіздікті жою. Қазір нақты секторға 
несие әлі де болса ойдағыдай берілмейді. 
Шағын және орта бизнес жеткілікті түрде 
қаржыландырылмайды. Бұл жағдай еліміз-
дегі іскерлік ортаның белсенділігіне, эко-
номиканың тұрақтылығына және дәйек ті 
дамуына кедергі келтіріп отыр. Сол 
себепті Үкімет пен Ұлттық банк бірлесіп 
оңтайлы шешімдер ойластырып, нақты 
шаралар қабылдауға тиіс. Банктердің эко-
номикаға көбірек қаржы құюына жағдай 
жасау қажет. 

«Халықаралық сарапшылар қазақ 
банктерін ресурсқа бай елдер ішіндегі 
ең көп пайда табатын банктер санатына 
қосады. Сондықтан осы саладағы салық 
мөлшері әділ белгіленуге тиіс. Банктердің 
акционерлері дивидендіне сәйкес салық 
төлеуі керек. Банктерге мемлекет көрсет-
кен көмек тұрғысынан қарасақ, бұл – өте 
орынды ұстаным. Цифрлық активтердің 
айналымын қамтамасыз ету және банк 
саласына инновацияларды қауіпсіздік та-
лабына сәйкес енгізу үшін оны реттейтін 
тетіктердің тұрақты болуы маңызды. Бізге 
Банктер туралы жаңа заң қажет. Бұл құ-
жатта экономикалық белсенділікті қолдау 
және финтех саласын қарқынды дамыту 
сияқты өзекті мәселелер шешімін табуы 
керек», – деді Президент. 

Қасым-Жомарт Кемелұлы елімізде 
республикалық бюджеттің кіріс бөлігі 
орындалмай отырғанын ашық айтты. 
Бұл – бұрынғы және қазіргі Үкімет жұмы-
сындағы үлкен олқылық. Мұндай жағдай 
жиі қайталанса, түптеп келгенде, еліміздің 
дамуын тежейді. Сондықтан оған жол 
бермеу қажет. Бюджет қаржысын тиімді 
пайдаланып, оның шығыс бөлігін шектеп, 
қатаң бақылауда ұстаған жөн.

САЛЫҚ САЯСАТЫ – 
ДАМУ САЯСАТЫ БОЛУҒА ТИІС

Президент бұл Жолдауында еліміздің 
қаржы қауымдастығы арасында үлкен 
резонанс тудырып отырған салық сая-
сатына арнайы тоқталды. Жаңа Салық 
кодексін сапалы әзірлеу үшін оны қа-
былдау мерзімін келесі жылға қалдырды. 
Үкімет пен Парламентке оның жобасына 
қатысты жан-жақты талқылау жүргізуді 
тапсырды. Өйткені бұл құжат қазіргі 
жүйені қайта жаңғыртып, салықтық 
әкімшілендіру ісінде сенімге негізделген 
мүлде жаңа жүйе қалыптастыруға тиіс. 
Кодекстің жалпыға түсінікті болғаны өте 
маңызды. Салық режимдерін кәсіпкерлер-
ге жасалған қолайлы жағдайдың нашарлап 
кетпеуін ескере отырып, оңтайландырған 
жөн. Мәселен, бөлшек салықтың енгізілуі 
– салық төлеушілердің құлшынысын оят-
ты. Осы нормаға сенім артқан кәсіпкерлер 
қызметін ашық жүргізе бастады, кәсіп-
терін бөлшектеуді азайтты. Алайда бұл 
режим негізінен халықпен тікелей жұмыс 
істейтін кәсіпкерлерге қатысты болуға 
тиіс. Тұтынушыларға арналған қызметтер 
мен сауда-саттықтың мүмкіндіктері толық 
пайдаланылса, экономиканы дамыту, 
салық түсімдерін арттыру және халықты 
жұмыспен қамту шаралары тезірек нәти-
же береді.

«Жеке табыс салығының мөлшерле-
месін азаматтардың кірісіне қарай диф-
ференциациялау қажеттігі туындап отыр. 
Салықтық әкімшілендіру ісінде жазалау 
тәсілінен де бас тартқан абзал. Мәжбүр-
леу шараларын қолданбай-ақ, хабарлама 
жіберу арқылы өндірілетін салық береше-
гінің жоғарғы шегін көтеруге болады деп 
ойлаймын. Ал салық берешегі осы шектен 
асып кетсе, қарыз сомасы аясында ғана 
шектеу қойылуға тиіс. Яғни, борышкердің 
банктегі есепшоты толық бұғатталмайды. 
Берешек сомасы тым көп болған жағдайда 
кепілге мүлік қоюды талап етпей, қарыз-
ды бөліп төлеуге мүмкіндік берген жөн. 
Жоспарға сай тексеру тәсілінен біржола 
бас тартуға тырысу керек. Ол үшін қатер-
лердің алдын алу жүйесін жетілдіру қажет. 
Салық жеңілдіктерінің тиімділігін артты-
ру өзекті мәселеге айналды. Кәсіпкерлер 
өздері пайдаланатын салық жеңілдіктері 
бойынша есеп беруге тиіс. Бизнесті да-
мытуға нақты септігі тиетін жеңілдіктерді 
ғана қалдырған абзал», – деді Президент.

Оның айтуынша, фискалды рефор-
ма табысты болсын десек, салықтық 
әкімшілендіру ісін жаппай цифрландыру 
керек. Сыбайлас жемқорлыққа қатысты 
сын-қатерлерді барынша азайтып, салық 
саласындағы үдерістердің ашық болуын 
қамтамасыз ету үшін оны тезірек элек-
тронды форматқа көшірген абзал. Бүкіл 
салық саясатын жиі өзгеріп жатқан фис-
калды ахуалға бейімдеу керек, соның 
ішінде салық мөлшерлемесін де қайта 
қараған жөн.

Мемлекет басшысы атап өткен екінші 
мәселе – инвестициялық ахуалды қолайлы 
ете түсу. Дүниежүзінде инвестицияға та-
лас өршіп тұрған кезде елге қаржы тарту 
«дәл осы жерде және дәл қазір» қағидасы 
бойынша жүзеге асуға тиіс. Сол үшін де 
Үкімет жанындағы Инвестиция штабына 
ауқымды құзырет берілген. Десе де, Пре-
зидент кейбір әкімдер мен министрлерді 
инвестор тарту ісіне жөнді атсалыспай 
отырғаны үшін сынға алды. Үкіметке бұл 
шаруаны ретке келтіруге, мемлекеттік-же-
кеменшік әріптестік жобаларын сапалы 
әзірлеуге халықаралық қаржы ұйымдары 
қатысатын  ауқымды жобалардың тізімін 
жасауға тапсырма берді. 

«Мемлекеттің экономикадағы тіке-
лей үлесі әлі де жоғары деңгейде қалып 
отыр. Мұндай ахуал нарықтағы теңдік 
шарттарын бұзады, жеке бастамаларға 
тосқауыл болады. Елімізде мемлекеттік 
кәсіпорындарды басқару саясаты әлі де 
тиімсіз екенін мойындаған жөн. Олардың 
мақсат-міндетін, қызмет аясын, қаржы-
ландыру тәсілдерін және жұмысының 
басқа да тұстарын тиісті заңдармен рет-
теу қажет. Сонымен бірге холдингтер 
мен Үкіметтің арасындағы қаржы мәсе-
лелеріне қатысты ұстаным тұрақты әрі 
жүйелі болуға тиіс. Мен 2022 жылғы 
Жолдауымда бәрін басынан бастап рет-
теуді тапсырған едім. Реформаның бірінші 
кезеңінің өзінде орынсыз әрі қажетсіз 10 
мыңнан астам талаптың күші жойылды. 
Оның бәрі кезінде кәсіпкерлерге кедергі 
келтірген еді.

Бас прокуратура ірі инвестициялық 
жобаларды жүзеге асыруға қолдау көрсете 
бастады. Инвесторларға «жасыл дәліз» 
қағидасы бойынша жеңілдіктер берілді. 
Экономикалық қылмыстардың біразы 
қылмыс деп танылмайтын болды. Алайда 
кәсіпкерлерден мемлекеттік органдардың 
шектен тыс қадағалап, бақылайтыны 
туралы шағымдар әлі де түсіп жатыр. 
Үкімет Бас прокуратурамен бірлесіп, 
ин вес тиция лық ахуалға әсерін тигізетін 
жағымсыз үрдістерді жоюы керек.

Былтыр бизнес өкілдерімен өткен 
кездесуде бұл мәселе бойынша мен нақты 
ұстанымды айттым. Біз кәсіп иелерімен 
өзара келісімге келдік, яғни «капиталды 
заңдастыру» үшін міндетті түрде Қа-
зақстан экономикасына қаржы салу қажет 
болады. Ең бастысы, салынған қаржы 
ел игілігіне жарауы керек. Бұл талапты 
нормативтік тұрғыдан бекітіп алу қажет. 
Тиісті реестрге енгізілген кәсіпкерлер-
мен келісім жасаған кезде мемлекетке 
қайтарылатын активтерді «заңсыз» деп 
танымау туралы норманы бекітуге бола-
ды. Бұл – шын мәнінде, ірі кәсіп иелерінің 
мүддесіне сай келетін маңызды қадам. 
Кәсіпкерлер де қаржыны республикалық 
бюджетке аудару мәселесіне келгенде 
Үкіметпен және Бас прокуратурамен 
тығыз байланыста жұмыс істеуге тиіс. 
Бұл – әр теңге үшін саудаласпай, қажетті 
шараның бәрін өз еркімен жасау керек 
деген сөз. Олар осы елдің азаматы ретінде 
мектеп, аурухана, стадион, музей және 
басқа да әлеуметтік-мәдени нысандар 
салуға қомақты қаржы бөлуге міндетті. 
Мұндай кәсіпкерлердің есімі жомарт жан-
дардың «алтын тізіміне» жазылады. Ал 
одан бас тартқан немесе сөзбұйдаға салған 
кәсіпкерлерге қатысты әңгіме басқаша 
болады», – деді Мемлекет басшысы.

Сөз барысында Президент назар 
аударта кеткен бір жайт: агроөнеркәсіп 
кешенін тікелей субсидиялау тәсілінен 
арзан несие беру тәсіліне біртіндеп көшу 
туралы болды. Десе де, бөлінген қаражат-
тың тиімді жұмсалуына қатысты кемшілік-
терді сынға алған ол мұндағы қылмыстық 
әрекеттерге тосқауыл қойып, кінәлілерді 
жауапкершілікке тарту туралы тапсырма 
берді. Мәселен, шындыққа жанаспайтын 
ақпарат беру, басқаша айтқанда, мәлімет-
терді бұрмалау ауыл шаруашылығындағы 
шынайы ахуалды бағалауға кедергі кел-
тіріп отыр. Шын мәнінде, мұның бәрі – 
мемлекеттен субсидия алу үшін жасалған 
көзбояушылық. Сондықтан да субсидия-
дан несиелеу тәсіліне көшкен жөн.

«Былтыр «Ауыл аманаты» жобасы 
басталды. Жалпы нәтижесі жаман емес. 
Енді осы жоба аясында тағы бір жаңа 
тәсілді, яғни «тауар несиесін» беру 
мәселесін қарастыру қажет. Ауыл тұрғын-
дарына өз өнімдерін өңдеуге және сатуға 
мүмкіндік беретін инфрақұрылым құру 
өте маңызды. Әр ауданда азаматтарға 
түрлі ауыл шаруашылығы дақылын өсіруді 
үйрететін орталық ашу қажет. Осын-
дай жоба «AMANAT» партиясының 
бастамасымен Жамбыл облысы Меркі 
ауданында жүзеге асырылды. Үкімет 
пен әкімдер бұл тәжірибені басқа да 
аймақтарға таратуды ойластыруы керек. 
Жалпы, отандық бизнеске және шетел 
инвесторларына жол ашу – Үкімет пен 
барлық мемлекеттік органның міндеті. Ал 
олардың, яғни бизнестің және инвестор-
лардың заңды қызметіне кедергі жасау аса 
ауыр құқықбұзушылық деп саналуға тиіс. 
Демек, ондай әрекетке жол бергендер 
тиісті жазасын алады. Мен бұл туралы 
үнемі айтып жүрмін. Ал кәсіпкерлер мен 
инвесторлар өз жұмысын адал жүргізіп, 

заңды сақтап, салық төлеуден жалтармауы 
керек», – деді Мемлекет басшысы.

Жер – ауыл шаруашылығы саласына 
инвестиция тартудың басты көзі десек, 
мұнда да Мемлекет басшысының сынына 
ұшыраған жайттар аз емес. Соның бір 
мысалы: көптеген меншік иесі өздері 
пайдасын көріп отырған жерден мыңдаған 
шақырым алыста тұрады, ондағы ауыл 
тұрғындарына қамқорлық жасау ойына 
кіріп те шықпайды. Бізге мұндай жер 
иелерінің қажеті жоқ. Үкімет пен Бас про-
куратура оларға қатысты мәселені мықтап 
қолға алуға тиіс. Азаматтар, әсіресе, ауыл 
тұрғындары заңды түрде табысты жұмыс 
істеп, болашағының қамын өзі ойлауы 
керек. Оларды осыған ынталандыру – 
мемлекеттің басты міндетінің бірі.

ӨНЕРКӘСІП – ЭКОНОМИКАНЫҢ 
ҚОЗҒАУШЫ КҮШІ

Қасым-Жомарт Тоқаев өз Жолда-
уының үшінші тармағында өнеркәсіп 
жағдайына тоқталды. Бұл бағытта Үкімет 
17 ірі жобаның тізімін жасаған екен. Онда 
терең өңдеу тәсілін меңгеруге басым-
дық берілген, яғни өз шикізатымыз бен 
құрал-жабдықтарымызды барынша пай-
далану, ірі кәсіпорындарға жапсарлас өн-
дірістер ашу маңызды. Осы ретте жуыр да 
Қарағанды облысындағы Qarmet метал-
лургия комбинатына барған Мемлекет 
басшысы отандық инвестор келгелі алып 
өнеркәсіп нысанындағы ахуалдың едәуір 
тұрақталғанына оң баға беріп отыр. Сол 
сияқты Саран қаласының экономикасын 
әртараптандыру мақсатында жүргізіліп 
жатқан жұмыстар бұл елді мекенді мо-
ноқалалар санатынан шығаруға мүмкіндік 
берді. Естеріңізде болса, онда автокөлік 
доңғалағын және тұрмыстық техника 
шығаратын өндірістер іске қосылған 
болатын. Басқа моноқалаларға да дем 
беру үшін осы тәжірибені қолдану қажет. 
Сондай-ақ биыл Президенттің арнайы 
Жарлығымен Алатау қаласы құрылғанын 
білесіздер. Бұл қала қарқынды дамитын, 
инновация кеңінен қолданылатын әрі 
білікті мамандар жұмыс істейтін орынға 
айналуы қажет. Үкімет онда жайлы өмір 
сүріп, табысты еңбек етуге, инвестиция 
салуға қолайлы жағдай жасауға тиіс. 
Өз сөзінде Қасым-Жомарт Кемелұлы 
өнеркәсіп саласының қозғаушы күші – 
мұнай-химия саласына да назар аудартты.

«Мұнай-газ-химия саласын одан 
әрі дамыту – маңызды міндет. Біз поли-
пропилен және полиэтилен шығаратын 
ірі өндірістік жобаларды жүзеге асыра 
бастадық. Бутадиен, карбамид, терефтал 
қышқылын өндіруге арналған басқа да 
болашағы зор жобалар қолға алынып 
жатыр. «Орталық Азия – Орталық» ма-
гистралды газ құбырының елімізге тиесілі 
800 шақырымнан астам бөлігін жаңғырту 
жұмысы өте қысқа мерзімде аяқталды. 
Газ тасымалдау бағдарларын әртараптан-
дыру және оның қуатын арттыру қажет. 
Тұрғындарды және экономиканы газбен 
қамтамасыз ету – Үкіметтің басты мін-
детінің бірі. Былтыр бірқатар газ кеніші 
игеріле бастады. Сондай-ақ жылына 
жалпы көлемі бір миллиард текше метр 
газ өндіретін жаңа кен орындарын игеру 
жоспарланып отыр. Әзірге бұл жобалар 
толық іске қосылған жоқ. Сондықтан 
газды ішкі нарыққа тиімді бөлу қажет. 
Жылу электр орталықтарын және қара-
пайым тұтынушыларды көмір орнына газ 
жағуға көшіру жұмысын байыппен жүзеге 
асырған жөн. Үкіметке Жаңаөзендегі, 
Қашағандағы және Қарашығанақтағы газ 
өңдеу кәсіпорындарының құрылысын 
тездетуді тапсырамын. Бұл – басты мін-
дет. Осы саланы табысты дамыту үшін 
инвестицияның қайтарымын қамтамасыз 
ететін пәрменді ынталандыру шараларын 
қысқа мерзімде қабылдау, соның ішінде 
ақылға сыйымды тарифтер мен көтерме 
бағаларды белгілеу керек. Газ кеніштері-
не геологиялық барлау жасау үшін жаңа 
инвестиция тарту тұрғысынан алғанда 
бұл шаралар өте маңызды. Әйтпесе, эко-
номиканы қажетті көлемде газбен қамта-
масыз ету мүмкін емес», – деді Мемлекет 
басшысы.

АЭС РЕФЕРЕНДУМЫ 
6 ҚАЗАНДА ӨТЕДІ

Президенттің биылғы Жолдауында 
ең көп назар аударған мәселенің бірі – 
төртінші тармақтағы инфрақұрылым 
жайы болды. Мұндағы жұмыстар, ең 
алдымен, энергетика және коммуналдық 

шаруашылық саласында жүргізілуге тиіс 
екенін баса тапсырған ол Үкіметке қаржы 
институттары арқылы ұзақ мерзімге ар-
налған қолжетімді несие беру жолдарын 
ойластыру міндетін жүктеді. Мемлекеттің 
ұзақ уақытқа арналған нақты тариф саяса-
ты, яғни тиісті жоспары болуы керек. Бұл 
– осы салаға «ұзақ мерзімге инвестиция 
тартудың» негізгі шарты. Алайда тұты-
нушыларға арналған тарифтің орынсыз 
өсуіне жол беруге болмайды. Энергетика 
және коммуналдық шаруашылық саласын 
жаңғырту жөніндегі ұлттық жобаны жыл 
соңына дейін бекіту керек. Ол жобаның 
ішінде АЭС салу мәселесі де қарастыры-
латын болады.

«Қазір дамыған және дамушы 30 мем-
лекетте 200-ге жуық атом электр стансасы 
жұмыс істеп тұр. Біз еліміздің өзіне тән 
ерекшелігін және ұзақ мерзімге арналған 
ұлттық мүдделерімізді ескере отырып, тек 
алға қарай жүруіміз қажет. Бір сөзбен айт-
сақ, болашақты ойлауымыз керек. Сон-
дықтан мен атом электр стансасын салуға 
қатысты барынша байыпты шешім қабыл-
дау қажеттігін ұдайы айтып келемін. Стра-
тегиялық жоспарларды қоғамда кеңінен 
талқылау керек деп санаймын. Ел өмірін-
дегі әрбір маңызды қадам жұртшылықпен 
бірлесіп жасалуға тиіс. Атом электр 
стансасы туралы референдумға қатысты 
да дәл солай болуы керек. Былтыр мен 
бұл мәселе бойынша өз пікірімді айттым, 
яғни референдум тақырыбының қоғам 
талқысына түскеніне бір жыл болды. Бұл 
азаматтарымыздың жан-жақты ойланып, 
салмақты шешім қабылдауына жеткілікті 
мерзім деп ойлаймын. Сондықтан мен 
Үкіметтің ұсынысын қолдаймын. Атом 
электр стансасын салу мәселесіне қатыс-
ты жалпыұлттық референдум биылғы 6 
қазанда өтеді. Бүгін тиісті Жарлыққа қол 
қоямын. Алдағы референдум кең ауқымды 
жалпыұлттық диалогтің тағы бір айқын 
көрінісі болмақ», – деді Президент.

Инфрақұрылым мәселесін кеңінен 
тарқатып айтқан Қасым-Жомарт Тоқаев 
мұндағы қай саланы да назардан тыс 
қалдырған жоқ. Өз сөзінде ол көлік-логи-
стика секторын, «Электронды үкімет» 
платформасын, әуе хабтарын, ирригация 
жүйелері дамыту жайына тоқталды. Со-
ның ішінде Қазақстанның цифрландыру 
саласында қол жеткізген жетістіктерін 
еселей түсу үшін «Электронды үкімет» 
платформасына жасанды интеллект 
технологиясын барынша енгізу қажет. 
Қазақстан жасанды интеллектіні кеңінен 
қолданатын және цифрлық технология-
ларды дамытып жатқан елге айналуға 
тиіс. Бұл – Үкіметтің басты міндетінің 
бірі. Ол Парламент депутаттарын да 
осы жұмысқа атсалысуға шақырды. Осы 
мақсатта келесі жылы Астанада Жасанды 
интеллект ұлттық орталығын іске қосу 
керек. Бұл орталық оқушылар, студенттер, 
ғалымдар және кәсіпкерлер үшін әрдай-
ым ашық болады. Сол сияқты цифрлық 
активтер мен майнингті заңмен реттеп, 
криптобиржаларды одан әрі дамыту ісін 
жалғастырған жөн. 2025 жылы Каспий 
теңізі арқылы талшықты-оптикалық бай-
ланыс желісін тарту жобасы аяқталмақ. 
Еліміз үшін бұл жобаның маңызы зор. Сол 
арқылы мәліметтердің халықаралық арна-
сымен және трансшекаралық ағынымен 
байланысты цифрлық инфрақұрылым 
құра аламыз. Жалпы, телекоммуникация 
желілері мен дата-орталықтарын барынша 
жетілдіруге, кибер-қауіпсіздіктің әлемдік 
стандарттарын енгізуге және мамандары-
мыздың біліктілігін арттыруға қатысты 
жұмысты жалғастыру керек.

АДАМИ КАПИТАЛ: 
САПАДАН САУЛЫҚҚА ДЕЙІН

«Мен 2025 жылды «Жұмысшы ма-
мандықтары жылы» деп жариялаймын. 
Осы уақыт ішінде техникалық және кәсіби 
білім беру жүйесін реформалау қажет. 
Сондай-ақ біз жұмысшы мамандықтарын 
дәріптеу арқылы қоғамда еңбекқор және 
нағыз маман болу идеясын насихаттай-
мыз. Адал әрі табанды еңбегімен табысқа 
жеткен адамдар қашанда құрметті, сыйлы 
болуы керек. Бұл біз ұсынып отырған 
«Адал азамат – Адал еңбек – Адал табыс» 
қағидатына толық сай келеді. Бір сөзбен 
айтқанда, біздің қоғамда еңбекқорлық, 
кәсібилік сияқты қасиеттер өте жоғары 
бағалануға тиіс. Өз кәсібін жетік меңгер-

ген мамандар ұлт сапасын арттырады», 
– деді Президент.

Ол биыл денсаулық сақтау саласына 
бюджеттен 3,3 триллион теңге қаржы 
бөлінгенін, бірақ оның нәтижесі әлі 
көрінбей жатқанына назар аудартты. 
Медициналық сақтандыру жүйесіне қа-
тысушылар арасында міндеттердің дұрыс 
бөлінбеуі бұрмаланған ақпараттың көбе-
юіне әкеп соқтырып отыр. Сол себепті 
бюджеттің мүмкіндігі мен міндеттемесін 
ескере отырып, мемлекет кепілдік беретін 
медициналық көмектің бірыңғай базалық 
топтамасын жасау қажет. Ал одан асып 
кеткен шығынның бәрі сақтандыру жүйесі 
арқылы төленуге тиіс. Сондай-ақ Прези-
дент еліміздегі экологиялық ахуалға да 
тоқталды.

«Баршаңызға мәлім, елімізде көктем-
нен бері «Таза Қазақстан» жалпыұлттық 
экологиялық акциясы жүріп жатыр. Бұл – 
тұтас халықты ұйыстырған берекелі баста-
ма. «Таза Қазақстан» шарасына бірнеше 
айдың ішінде 3 миллионға жуық азамат 
атсалысты. Жүздеген мың үйдің ауласы 
тазартылды, 1 миллион тоннадан астам 
қоқыс жиналды. Осындай игі шаралардың 
арқасында қоғамда жаңа мәдениет, жаңа 
қоғамдық этика орнығып келеді. Мұны 
туған елге деген сүйіспеншілік, жанашыр-
лық деуге болады. Бұл – уақытша науқан 
емес. Осы маңызды жоба жыл бойы 
жалғаса беруге тиіс. Қоршаған ортаның 
тазалығы әркімнің күнделікті дағдысына 
айналуы қажет. «Таза Қазақстанның» 
аймақтарда сапалы жүзеге асуына әкім-
дер тікелей жауапты. Олар жұртқа істің 
мән-маңызын түсіндіріп, жұмысты дұрыс 
үйлестіруге міндетті. Аймақ басшысы тек 
шаруашылықпен  айналыспайды. Әкім 
қоғамдық, рухани мәселелерді әрдайым 
назарда ұстауға тиіс», – деді Мемлекет 
басшысы.

ҚҰҚЫҚТЫҚ МЕМЛЕКЕТТЕ 
ҚЫЛМЫС ӘЛЕМІНЕ 

ОРЫН ЖОҚ
Мемлекет басшысының баса назар 

аударған соңғы тоғызыншы бағыты – заң 
мен тәртіп туралы болды. Әсіресе, алаяқ-
тық, вандализм, есірткі бизнесі, заңсыз 
көші-қон, әскердегі әлімжеттік, жол-көлік 
апаттары сияқты теріс құбылыстар қоғам-
ды қатты алаңдатып тұр. Қасым-Жомарт 
Кемелұлы биылғы Жолдауында осы 
жайттарға арнайы тоқталып, атқарылып 
жатқан жұмыстарды ерекше атап өтіп, 
тиісті органдарға тапсырмалар берді.

«Цифрлық технологиялардың күн-
делікті өмірімізге жаппай енуі түрлі 
алаяқтың көбеюіне әкеп соқтыруда. Оған 
бәріміз куә болып отырмыз. Сондықтан 
қазір қаржы және экономика негіздерін 
білу, қарапайым цифрлық дағдыларды 
меңгеру аса маңызды болып тұр. Осы 
ретте, «AMANAT» партиясы ұсынған 
«Қарызсыз қоғам» жобасын атап өткім 
келеді. Азаматтардың қаржылық сауатын 
арттыруға арналған осы жобаға былтыр 
65 мың адам қатысты. Ал биыл одан да көп 
адам қатысады. Мектептерде, жоғары оқу 
орындарында қаржылық және цифрлық 
сауаттылық негіздерін үйрететін білім 
бағдарламасын енгізу қажет. Бұл жұмысты 
Үкімет қаржы саласын реттеу органда-
рымен бірге атқаруы керек. Мұның бәрі 
азаматтарымыздың әртүрлі алаяқтың 
құрығына түсіп қалмауына мүмкіндік 
береді», – деді ол.

Сондай-ақ Ішкі істер министрлігі 
ұсақ бұзақылық пен вандализмнен бастап 
шетелдіктердің заңсыз көшіп келуіне 
және басқа да ауыр қылмыстарға қатаң 
тосқауыл қойып, дереу жолын кесуге 
міндетті деген Президент «Құқықтық 
мемлекетте қылмыс әлеміне орын жоқ, 
қарақшылықты түп-тамырымен жою қа-
жет. Түрлі экстремистердің, оның ішінде 
әсіре діншілдердің де елге іріткі салатын 
әрекеттеріне қатысты ұстаным дәл осын-
дай болуға тиіс» деп мәлімдеді.

Сөз соңында Президент Қазақстан 
БҰҰ Жарғысын қатаң ұстана отырып, 
көпжақты ынтымақтастық орнатуға қа-
шанда дайын екенін паш етіп келе жатқан 
мемлекет екенін атап өтті. Астанада 
Қазақстанның төрағалығымен Азиядағы 
өзара іс-қимыл және сенім шаралары 
жөніндегі кеңеске, Тәуелсіз Мемлекеттер 
Достастығына, Шанхай ынтымақтастық 
ұйымына, Түркі мемлекеттері ұйымына 
мүше елдер басшыларының саммиттері 
сияқты бірқатар маңызды халықаралық 
іс-шара өткен болатын. Қасым-Жомарт 
Кемелұлы бізге қолдау көрсеткені үшін 
осы одақтастарымыз бен серіктестеріміз-
ге Қазақстан халқының атынан шынайы 
ризашылық білдірді. Сол сияқты талай 
сынақтан сүрінбей өткен халқымыздың 
берекелі ауызбірлігін атап өтіп, әділетті 
және дамыған Қазақстанды бірге құруға 
шақырды, ортақ мақсатқа жұмылған 
еліміздің табандылығының арқасында 
еліміздің гүлдене түсеріне сенім біл-
дірді.

Дайындаған 
Нұрлан ҚОСАЙ

БІЗДІҢ ДАМУ ЖОЛЫМЫЗ - АЙҚЫН

БАҒДАР

ПРЕЗИДЕНТ ЖҮКТЕГЕН
ТАПСЫРМАЛАРДЫ ІСКЕ АСЫРУ – 
БАСТЫ МІНДЕТ

МӘЖІЛІС ЖАҢА САЛЫҚ КОДЕКСІ 
ЖОБАСЫН  ҚАБЫЛДАЙДЫ

БҮГІНГІ ЖОЛДАУ – 
РЕФОРМАЛАРДЫҢ ЗАҢДЫ 
ЖАЛҒАСЫ

ЭКОНОМИКАЛЫҚ 
ӨСУДІҢ АЙҚЫН БАҒДАРЫ

Сенат Төрағасы Мәулен Әшімбаев Парламенттің жаңа сессия-
сындағы палата бюросының алғашқы отырысын өткізді. Онда 
депутаттар Мемлекет басшысы Жолдауда белгілеп берген мін-
деттерден туындайтын Сенаттың жұмыс жоспарын талқылады 
және 5 қыркүйекте өтетін палата отырысының күн тәртібін бекітті.

Мәжіліс Спикері Ерлан Қошановтың төрағалығымен палата-
ның бюро отырысы өтті. Онда 4 қыркүйекте өтетін VIII шақы-
рылымдағы үшінші сессияның бірінші жалпы отырысының 
күн тәртібі бекітілді. 

Бүгін ел Президенті Қасым-Жомарт Тоқаев Парламент палаталарының 
бірлескен отырысында «Әділетті Қазақстан: заң мен тәртіп, экономикалық 
өсім, қоғамдық оптимизм» атты Қазақстан халқына дәстүрлі Жолдауын 
жариялады. 

Президентіміз Қасым-Жомарт Тоқаев 
Қазақстан халқына Жолдауын жария-
лап, экономиканың тұрақтылығын 
және дәйекті дамуын қамтамасыз 
ету жолындағы стратегиялық басым-
дықтарды айқындап берді. 

Мәулен Әшімбаев ел Прези-
ден ті Қасым-Жомарт Тоқаев-
тың Қазақстанның саяси және 
әлеуметтік-экономикалық даму 
перспективаларына қатысты 
тап сырмаларына назар аударып, 
па латаның алдағы жұмысының 
же келеген бағыттарына тоқта-
лып өтті.

«Президентіміз Қасым-Жо-
март Тоқаев VIII сайланған 
Парламенттің үшінші сессия-
сының ашылуында Қазақстан 
халқына Жолдауын жариялап, 

алдағы мақ сат-міндеттерді бел-
гілеп бер ді. Сондай-ақ Жолда-
уда еліміздің сая си және әле-
уметтік-экономикалық даму 
перспективаларына қатысты 
мәселелер айқындалды. Сенат 
Мемлекет басшысы жүктеген 
барлық міндетті іске асыруға 
жан-жақты қолдау көрсетеді. 
Бұл ретте қажетті заңдардың 
уақ тылы әзірленуі мен қабыл-
дануын қамтамасыз ету – басты 
мін дет. Осыған орай Жолдауда 
көтерілген мәселелер мен тап-

сыр маларды ескере отырып, Се-
нат тың алдағы негізгі іс-шара-
лар жос парын пысықтау қажет», 
– деді Сенат Төрағасы.

Сонымен қатар палата Спи-
кері стратегиялық бағыттар 
бойын  ша қолға алынатын шара-
лар топтамасына назар аудар-
ды. Атап айтқанда, Мемлекет 
бас шысы атап өткен еліміздегі 
ин вестициялық және бизнес-ах-
уалды жақсарту, агроөнеркә-
сіптік ке шенге инвестиция тарту, 
ақша-несие және фискалдық 
саясатты жаңғырту сияқты мін-
деттер туралы сөз болды.

Айта кетейік, алдағы бейсен-
біде болатын палата отырысын да 
сенаторлар «Қазақстан Рес-
публи касының Үкіметі мен Қыр-
ғыз Республикасының Мини-
стрлер Кабинеті арасындағы 
«Қарасу» және «Ақ-Тілек» 
ав   тожол өткізу пункттері ауда-
нында индустриялық сауда-ло-
гистикалық кешенді құру және 
оның қызметін реттеу туралы 
келісімді ратификациялау тура-
лы» заңды қарайды.

Бұл еліміздің болашақ бағдарын қамтыған ауқымы 
кең, мазмұны терең Жолдау болды. Жалпы, әр Жолдау – 
алға деген қарқынды ұмтылыс. Президент лауазымына 
кіріскен күннен бастап Қасым-Жомарт Кемелұлы 
ауқымды стратегиялық реформаларды қолға алған 
болатын. Бүгінгі Жолдау – сол реформалардың заңды 
жалғасы. Осылайша, Мемлекет басшысының экономи-
ка, саясат пен идеология саласын қатар реформалауға 
бағытталған стратегиялық бағдары үздіксіз іске асуда.

Сондай-ақ бұл Жолдау қоғамды толғандырып 
отырған ең өзекті проблемаларға нақты жауап дер едім. 
Депутаттар күні кеше өңірлерден оралды. Біз халықтың 
сұранысын, талап-тілегі мен мұң-мұқтажын, елдегі 
жағдайды жақсы білеміз. Осы орайда Президенттің 
ұстанымдары мен бастамалары халықтың сұранысымен 
толық үндесіп тұр деп айта аламыз.

Мемлекет басшысы онда ел дамуы үшін маңызды 
9 стратегиялық бағытты айқындап берді. Олардың қа-
тарында ақша-несие саясаты мен фискалды саясаттың 
арасындағы үйлесімсіздікті жою, инвестициялық ахуал-
ды және бизнес жүргізуге қажетті жағдайды жақсарту, 
өнеркәсіп әлеуетін толық пайдалану, инфрақұрылымға 
қатысты өзекті мәселелерді шешу, кадрлық әлеуетті арт-
тыру,  ұлт саулығын нығайту үшін кешенді шараларды 
қолға алу, халықты әлеуметтік қолдау жүйесін жаңғырту, 
экологиялық ахуалды жақсарту, мемлекеттік басқару 
ісінің тиімділігін арттыру және қоғамда заң мен тәртіп 
идеологиясын терең орнықтыру мәселелері бар. 

Президент бүгін Парламент депутаттары алдына да 
аталған стратегиялық бағыттарды заңнамалық тұрғыда 
қамтамасыз ету бойынша бірқатар нақты міндет қойды. 
Шағын және орта бизнесті жеткілікті деңгейде қолдау, 
ауыл шаруашылығын қаржыландыру, банктердің эко-
номикаға көбірек қаржы құюына жағдай жасау, салық 
саясатын қайта қарау мен бюджет тапшылығы мәселе-
сін шешуге бағытталған маңызды шаралар айтылды. 
Банктер туралы жаңа заң қабылдау жөнінде тапсырма 
беріп, елімізде мемлекеттік кәсіпорындарды басқару 
саясатын жетілдіруді заңмен реттеуді жүктеді. 

Сонымен қатар Президент Ұлттық қор қаражатын 
тиімді пайдалану бойынша да алдымызға зор міндет 
қойды. Қаражат шетелдік қаржы институттарына емес, 
ел мүддесіне қызмет етуі керек. Осы қадамдардың 
барлығы экономиканың өсуіне зор серпін бермек. 
Президент айтқандай, әлеуметтік теңсіздікті азайтып, 

орта тапты күшейте түседі. Ал мықты орта тап – мықты 
мемлекетке айналудың кепілі. 

Мемлекет басшысы халықты толғандырып отырған 
ең маңызды әлеуметтік мәселелерді шешуге ерекше мән 
беріп отыр. Соның ішінде «Жайлы мектеп» жобасына 
жеке тоқталды. Президенттің осы серпінді жобасының 
толыққанды іске асуына депутаттар барынша атсалы-
сатын болады.

Сондай-ақ Жолдауда бұқаралық спортты дамытуға 
да ерекше көңіл бөлінді. Мемлекет басшысы осы сала-
ны реттейтін заңнаманы жаңартуды тапсырды. Қазір 
Мәжілісте денешынықтыру туралы заң жобасы қаралып 
жатыр. Бұқаралық спортты дамыту мәселесін осы заң 
аясында қарастырамыз.

Жалпы, қазір ел экономикасын білікті кадрлармен 
қамтамасыз ету күрделі болып тұр. Әсіресе, су саласы 
мамандары, құрылысшылар, энергетиктер, ветеринар-
лар тапшы. Болашақта сұранысқа ие болатын кәсіптер 
үшін де кадрлар даярлау керек. Осы орайда Президент 
елдің кадрлық әлеуетін біртіндеп арттыру бойынша 
үлкен міндеттер қойды. 2025 жылды «Жұмысшы ма-
мандықтары жылы» деп дөп басып жариялады. Бұл – 
қарапайым жұмысшылар үшін үлкен мотивация. 

Қоғамда АЭС салу мәселесі осы кезге дейін жан-
жақты талқыланып келе жатқан болатын. Мемлекет бас-
шысы Жолдауда осы тағдыршешті мәселеге де арнайы 
тоқталып, 6 қазан күні АЭС салу бойынша жалпыұлттық 
референдум өткізу туралы мәлімдеді. Ал түпкілікті 
ше шімді халықтың өзі қабылдайды. Бұл – Мемлекет 
басшысының берік ұстанымы. Осы шаралар – «Халық 
үніне құлақ асатын Үкімет» тұжырымдамасының нақты 
нәтижесі. Елімізде жаңа саяси мәдениет қалыптасып 
келе жатқанын көрсетеді. 

Қазір жаһандық геосаяси ахуал күрделі. Әлемде, 
Қазақстанда түбегейлі өзгерістер жүріп жатыр. Осынау 
алмағайып кезеңде біздің мемлекетіміз дамудың жаңа 
бағдарын айқындап, сол жолмен сенімді қадам басып 
келеді. Ол – Президент айтқандай, Әділетті, Таза және 
Қауіп сіз Қазақстан құру жолы. Біз осы алған бағытымыз-
дан таймауымыз қажет. Заң мен тәртіп үстемдік құрып, 
бірлігі бекем біртұтас ұлтқа айналуымыз керек. Бұған 
Мемлекет басшысының бүгінгі Жолдауында көтеріл-
ген бастамалар мен қойылған міндеттердің орындалуы 
нақты мүмкіндік беретіне сенімдімін. Депутаттар бұл 
тапсырмаларды орындауға білек сыбана кіріседі. 

Сондай-ақ заң мен тәртіпті қамтама-
сыз етуге және саяси жүйенің тиімділігін 
арт тыруға арналған маңызды міндеттер де 
бел гіленді.

Жолдауда банктердің экономикаға 
кө бірек қаржы құюына жағдай жасау мәсе-
лесіне баса мән берілді. Қазір отандық банк-
тердің табысы айтарлықтай деңгейде екені 
бел гілі. Оны халықаралық сарапшылар да 
атап өткен. Соған қарамастан банктердің 
бизнесті қаржыландыру белсенділігі төмен 
болып отыр. Осыған байланысты Мемлекет 
бас шысы бұл саладағы салық мөлшерін әділ 
бел гілеу керектігіне назар аударып, Банктер 
туралы жаңа заң қабылдауды тапсырды.

Сонымен қатар отандық бизнестің 
ұлт тық экономикадағы үлесін айтарлықтай 
ұлғайтуға мүмкіндік беретін шаралар ке-
ше  ні қабылданды. Бұдан былай өндірісті 
өр  кендетеміз деген инвесторларға және те-
рең өңделген өнімді экспортқа шығаратын 
кәсіпкерлерге жеңілдіктер қарастырылады. 
Са лықтық әкімшілендіру ісінде де бизнес 
қауым дастық үшін тиімді шешімдер қа-
был данады. Осыған орай Салық кодексін 
әзірлеу процесі тыңғылықты әрі байыпты 
жүргізіледі. Президентіміз осындай жүйе-
лі қолдау шараларының арқасында 2029 
жылға қарай орта бизнестің ел экономика-
сындағы үлесін 15 пайызға жеткізуді міндет 
етіп жүктеді. Қазір бұл көрсеткіш  7 пайыз 
шамасында.

Мемлекет басшысы Жолдауда еліміздің 
өнер кәсіп әлеуетін толық пайдалану мәсе-
лесіне де айрықша тоқталды. Бұл бағытта 
автокөлік құрастыру және мұнай-газ-химия 
са ласын одан әрі дамыту жөніндегі нақты 
жо баларға басымдық беріледі.

Елімізде инфрақұрылым бағытында 
қор даланған проблемалар да аз емес. Бұл, 
әсі ресе энергетика және коммуналдық 
шаруа шылық үшін өте өзекті. Сондықтан 
Пре зидентіміз осы саланы жаңғырту 

жөніндегі ұлттық жобаны жыл соңына дейін 
бекітуді тапсырды. Бұл құжат азаматтардың 
тұрмыс сапасын жақсартуға тікелей ықпал 
ететіні анық.

Қасым-Жомарт Кемелұлы қоғамда қызу 
талқыланған атом электр стансасын салу 
мәселесіне де ерекше мән берді. АЭС салуға 
қатысты жалпыұлттық референдум 6 қазан-
да өтетіні белгілі болды. Бұл – қоғамдық 
пікірдің үстемдігін көрсететін маңызды қа-
дам. Осы ретте азаматтарымыз белсенділік 
танытады деп сенеміз.

Саяси жүйені реформалау ісі де назар-
дан тыс қалмады. Бұл бағытта соңғы жыл-
дарда ауқымды реформалар үздіксіз жүзеге 
асырылғаны белгілі. Сол жұмыстардың ке-
лесі кезеңінде аудан және облыстық маңызы 
бар қалалардың әкімдері тікелей сайланады.

Сондай-ақ Жолдауда көлік-логистика, 
агроөнеркәсіп, білім беру, денсаулық сақтау, 
цифрлық даму және тағы басқа салаларды 
жетілдіруге қатысты нақты міндеттер бел-
гіленді. Қоғамда заң мен тәртіп идеология-
сын терең орнықтыру қажеттілігі де нақты 
белгіленді.

Осы және басқа да міндеттер мен 
мақ  саттарға қол жеткізу үшін тиісті заң-
дар қабылдау қажет. Бұл қатарда Прези-
ден тіміз атап көрсеткен банктер, құқық-
бұзушылықтардың алдын алу, бұқаралық 
спортты дамыту, әлеуметтік саясат, актив-
терді қайтару туралы заңдар бар.

Мұның бәрі Парламентке маңызды 
міндеттер жүктейді. Осыған орай Сенат 
Мәжіліс пен Үкіметтегі әріптестерімен 
және сарапшылармен бірге белсенді жұмыс 
істейтін болады.

Мемлекет басшысы белгілеп берген 
ба сымдықтарды сапалы әрі уақтылы жүзе-
ге асыру еліміздің тұрақты экономикалық 
да муына және Әділетті Қазақстанның тұ-
ғырын нығайта түсуге тың серпін береді 
деп сенеміз.

Ерлан 
ҚОШАНОВ, 

Мәжіліс Төрағасы:

Мәулен 
ӘШІМБАЕВ,
Сенат Төрағасы:

Алдағы сәрсенбіде Мәжі-
ліс тегі Қаржы және бюджет 
комитеті Қазақстан Республи-
ка сының жаңа Салық кодек-
сі нің жобасын жұмысқа қа-
был  дайды. Заң жобасында 
де путаттар Мемлекет басшы-
сының Жолдауында айтылған 
са лықтық әкімшілендіруді жә-
не салық режимдерін оңтай-
ландыруға, салықтық жеңіл-
діктерді қайта қарауға және  
тағы басқа да бастамаларды 
іске асыруға тиіс. Онымен 
бір  ге комитет Қазақстан Рес-
пуб ликасының кейбір заңна-
малық актілеріне салық салу 
мә селелері туралы ілеспе түзе-
ту лер бойынша қорытынды 
шы ғаруы тиіс.

Сонымен қатар бірінші 
оқылымда Президенттің тап-
сырмасы бойынша әзірленген, 
ілеспе түзетулермен «Тұтыну-
шы лардың құқықтарын қорғау 
туралы» заңның жаңа жо-
басы шы ғарылады. Заң жо-
басында тұ тынушылардың 
құқықтарын қорғау мәселелері 
бойын ша омбудсмен инсти-
тутын ен гізу, онлайн-саудада 
тұ тыну  шылардың құқықта-
рын қорғауды күшейту және 

басқа да бірқатар норма қарас-
тырыл ған.

Мәжіліске Қазақстан  Рес-
публикасының  Ұлттық қо-
рынан 2025-2027 жылдарға 
ар налған кепілдендірілген 
трансферт туралы, 2025-2027 
жылдарға арналған республи-
ка лық бюджет туралы заң 
жо балары және Астана мен 
рес публикалық маңызы бар 
қа лаларды дамыту мәселе-
лері бойын ша заң жобалары 
түседі.

Бұдан басқа, палата жұмы-
сына Еуразиялық экономика-
лық одақ елдері мен Синга-
пур арасындағы еркін сауда 

ту ралы келісімді және оған 
жан-жақты экономикалық ын-
тымақтастық туралы негізде-
мелік келісімді, Қазақстан мен 
Қатар Үкіметтері арасындағы 
басым салалардағы жобалар-
ды дамыту үшін ұзақ мерзімді 
стратегиялық әріптестік орна-
ту туралы келісімді, сондай-ақ 
за ғиптардың және көру қабі-
леті бұзылған немесе баспа 
ақ паратын қабылдауға өзге де 
қабілеттері шектеулі адамдар-
дың жарияланған туындылар-
ға қол жеткізуін жеңілдету 
ту ралы Марракеш шартын 
ра тификациялау туралы заң 
жо балары келіп түседі.  

АЛАҢ

Ал Жолдау аясында жаңа Салық кодексін 
қабылдау мерзімін келесі жылға ауысты-
ру туралы Президенттің ұсынысы ұтымды 
шешім деп ойлаймын. Бұл – еліміздің ең 
басты қаржылық-экономикалық құжаты 
және бәріміз де салық төлеуші болған-
дықтан, бұл әрбірімізге қатысты құжат. 
Сондықтан кодекс жобасы әлі де жан-
жақты талқылануы, зерттелуі керек.

БОЛАШАҚҚА
 ШЫНАЙЫ ӘРІ АШЫҚ ЖҮЙЕ 

Мемлекет басшысы Қасым-Жомарт Тоқаев «Әділетті 
Қазақстан: заң мен тәртіп, экономикалық өсім, қоғам-
дық оптимизм» атты Қазақстан халқына Жолдауын 
жариялады. Әділетті Қазақстан құру жолында заң 
мен тәртіпті қамтамасыз ете отырып, экономикалық 
өсімге қадам басу арқылы халықтың болашаққа 
деген нық сенімін қалыптастырудың маңызы зор. 
Сондай-ақ Президенттің халыққа Жолдауының мәні 
мен мазмұнын талдап, саралап зерттей келе, жүзеге 
асыру, шындыққа айналдыру тетіктерін қарастырудың 
жөні бөлек. Осы орайда біз назарларыңызға қоғам 
қайраткерлері мен саясаттанушылардың, депутаттар-
дың Жолдаудан түйген ойлары мен көзқарастарын 
ұсынып отырмыз.

Нұртөре ЖҮСІП, 
Сенат депутаты:

АДАЛ ӘРІ ТАБАНДЫ 
ЕҢБЕГІМЕН ТАБЫСҚА 

ЖЕТКЕНДЕР ҚҰРМЕТКЕ 
ЛАЙЫҚ

– Президент Қасым-Жомарт Тоқаев 
«Әділетті Қазақстан: заң мен тәртіп, 
экономикалық өсім, қоғамдық оп-
тимизм» атты Қазақстан халқына 
Жолдауын жариялап, онда еліміздің 
қаржы-экономикалық, салық сала-
ларына айтарлықтай оң өзгерістер 
болатынын айтты. Парламентке Салық 
кодексін келесі жылға пысықтауды, банк 
жүйесі туралы заңды реттеуді тапсырды. 
Жалпы, халықтың әлеуметтік жағдайын 
жақсартуға, денсаулық сақтау саласын 
дамытуға қатысты біраз тапсырма 
жүктеді.

Жолдауда білім беру мәселелеріне 
кеңінен тоқталған Мемлекет басшысы 
кәсіптік-техникалық білім берудің аясын 
кеңейту өзектілігі туралы да нақты сөз 
етті. Елімізде орта тапты дамыту және 
еліміздің әлеуметтік ахуалын арттыру 
мақсатын жүзеге асыру үшін мұның бәрі  
аса маңызды.

«Ұстаздар – ұлттық зияткерлік 
қуаты» деді. Кәсіптік-техникалық 
және жоғары оқу орындарында сала 
бойынша маман даярлау ісінің сапасы 
артатын болады. Мемлекет басшысы 
қажетті деңгейге қол жеткізгенше білім 
беру саласына реформалар жүргізіле 
беретінін айтты. 

Жолдауда еліміздің саяси және әлеу-
меттік-экономикалық даму перспекти-
валарына да тоқталды. Әсіресе, Үкіметке 
тұрғындарды және экономиканы қа-
жетті көлемде газбен қамтамасыз етуді 
тапсырып, мұнай-газ-химия саласын 
одан әрі дамытуды міндеттеді.

Сондай-ақ ол кәсіптік білім беру 
саласына реформа керегін айта келіп: 
«Бұл – экономиканың өсімін қамтама-
сыз ету және инвестициялық тартым-
дылығын арттыру үшін аса қажет қадам. 
Мен 2025 жылды «Жұмысшы маман-
дықтары жылы» деп жариялаймын. 
Осы уақыт ішінде техникалық және 
кәсіби білім беру жүйесін реформалау 
қажет. Сондай-ақ біз жұмысшы маман-
дықтарын дәріптеу арқылы қоғамда ең-
бекқор және нағыз маман болу идеясын 
насихаттаймыз», – деді Мемлекет бас-
шысы.

Президент Қасым-Жомарт Тоқаев-
тың айтуынша, адал әрі табанды еңбе-
гімен табысқа жеткен адамдар қашанда 
құрметті һәм сыйлы болуы керек.

Қазақстан халқына арнаған осы 
Жолдауында Мемлекет басшысы биыл 
елімізде 12 мың шақырымға жуық жол 
салынып жатқанын және теміржол сала-
сында реформа жасау үшін тариф жүйесі 
қайта қаралатынын айта келіп: «Еліміз 
Еуразия құрлығының дәл ортасында 
орналасқан. Бұл – бізге әлемдік бәсекеде 
зор мүмкіндік беретін артықшылық. 
Сондықтан көлік инфрақұрылымына 
салынып жатқан әрбір инвестиция өзін-
өзі ақтайтыны сөзсіз. Біз кейінгі ұрпаққа 
жоғары сапалы авто және теміржол-
дарды қалдыруымыз керек. Сондай-ақ 
тиімді жұмыс істейтін әуе хабтарын, 
теміржол бекеттері мен теңіз порттарын 
салуымыз қажет. Бұл ретте бірқатар 
кешенді мәселені шешкен жөн», – деді. 

Осындай өзекті мәселелердің бәрін 
кезең-кезеңімен жүзеге асыру қажет!

Елнұр БЕЙСЕНБАЕВ, 
Мәжіліс депутаты, 
«AMANAT» партиясы 
фракциясының жетекшісі :

ҚАЗАҚСТАНҒА СОҢҒЫ БУЫНДЫ 
ТЕХНОЛОГИЯ 

НЕГІЗІНДЕГІ АЭС КЕРЕК

– Президент Қасым-Жомарт Тоқаев 
Жолдауда: «Атом электр стансасын 
салу мәселесіне қатысты жалпыұлттық 
референдум биылғы 6 қазанда өтеді. Бү-
гін тиісті Жарлыққа қол қоямын» деді. 

Әлемде 30 мемлекетте 200-ден астам 
атом электр стансасы бар. Оларда 450-
ден астам реактор бар. Ешбір мемлекет 
атом электр стансасынан бас тартқан 
жоқ. Көршіміз Қытай алдағы 10 жылда 
тағы 50 реактор саламыз деп отыр. Олар 
толығымен көмір энергетикасынан бас 
тартпақшы. Бұл заманның талабы, бір 
кішкентай таблетка немесе шағын құты 
арқылы жылдарға жететін энергия өн-
діру маңызды. Бұл – үлкен инвестиция, 
жаңа технология. Бұл біріншіден, еліміз-
ге үлкен инвестицияның келуін қамтама-
сыз етеді, екіншіден, тұрақты мемлекет 
қалыптастыру үшін кез келген мемлекет 
әлемдік танымал инвесторларды көп 
тартуды мақсат етеді. Ондай мемлекет-
тің тұрақтылығы мен болашағы сенімді 
саналады. Соғыс қаупі төмендейді. 

Атом электр стансасы тұрақты 
энергетиканы қамтамасыз етеді. Кез 
келген инвестор тұрақты электр энер-
гиясына назар аударатыны түсінікті. 
Өйткені зауыттар тоқтаусыз жұмыс 
істеу керек. Яғни, белгіленген экспорт-
тық шарттарды орындауға осы энергия 
тұрақтылығы тікелей байланысты. Біз 
әлемдік деңгейдегі зауаттарды тартатын 
болсақ, оларға тұрақты эгергияны ұсына 
алуымыз қажет. Партияда АЭС құрылы-
сына қатысты тиісті талдау жасадық. 
Қазақстанға соңғы буынды технология 
негізіндегі станса керек. Оны Оңтүстік 
Корея, Ресей, Қытай және Франциядағы 
компаниялар жүзеге асыра алады. Біз 
АЭС салатын мемлекеттерді іріктеген 
кезде, стансаның жабдықтарының ба-
сым бөлігі сол елде өндірілуіне назар ау-
даруымыз қажет. Бұдан бөлек, мемлекет 
алдағы уақытта бөлшектерді қамтама-
сыз етуде проблема болмауға тиіс. Сол 
себепті осындай маңызды жағдайға мән 
берген абзал. Сондай-ақ біз өзіміздің 
талабымызды қоя білуіміз керек.

сақтандыру, зейнетақы сияқты қорларда 
үлкен қаражат айналымы жинақталға-
ны туралы Президент жақсы айтты. 
Әсіресе, медицина саласында бюд-
жеттің триллиондаған және халықтың 
қалтасын қағып жинақталған миллион-
даған қаржысы саладағы проблеманы 
шешпейді, халыққа қызмет жасамайды, 
оның қалай жұмыс істеп жатқаны да 
түсініксіз. Қазір медициналық сақтан-
дыру – майшелпек. МӘСҚ-да қосымша 
арқылы қанша түскенін, оның қалай 
азайып, көбейгенін көре алмаймыз. Ай 
сайын ақша аударып жатырмыз. Бірақ 
сапалы медициналық қызметке уақы-
тында жүгіне алмаймыз, ауру асқынған-
да амалсыз ақылыға жүгіреміз. Мысалы, 
біздің медицина қорына жіберіп жатқан 
ақшамыздың саны жоқ. Ал зейнетақы 
қорынан үнемі қағаз келіп отырады. 
Ондағы ақшаның қалай қолданылып, 
жұмсалып жатқанын бақылай аламыз. 
Медицина қызметі қазір 42 құжат-
тық базадан 21 құжаттық базаға дейін 
азайды, бірте-бірте осының бәрін бір 
нүктеге алып келу керек. Оның артын-

Қазір әлем елдерінің барлығы дерлік 
инвестицияға жүгініп, елге қаржы тарту 
мәселесіне таласа ұмтылып жатқаны 
шындық. Біздің елімізде инвестициялық 
жобаларға қатысты Үкімет және әкімдік 
деңгейінде бірқатар сұрақ бар. Мәсе-
лен, инвестициялық жобаларды жүзеге 
асыруға ыңғайлы инфрақұрылымның 
болмауы секілді түрлі кедергіден кейін 
инвесторлар біздің елден бас тартатын 
жағдайлар жиі кездеседі. Мықты-мықты 
инвесторлар Қырғызстанға, Өзбек-
станға кетіп қалады. Президент айтқан-
дай, кейбір әкімдер мен министрлер 
инвестор тарту ісіне жөнді атсалыспай 
отырғаны жасырын емес. Сондықтан 
әсіресе жергілікті мекемелер, әкімдіктер 
мемлекеттік-жекеменшік әріптестік 
арқылы іске асырылатын жобаларды 
сапалы әзірлеуі, инвесторларды іздеуі 
және Халықаралық қаржы институт-
тары қатысатын жобаларға баса назар 
аударуы керек. 

АЭС құрылысына қатысты айтар 
болсам, өзім екі сауалнаманың дерегін 
көрдім. Сауалнамаға қатысқан 55-56 

Унзила ШАПАҚ, 
Мәжіліс депутаты:

ЗАҢ ТӘРТІБІН 
САҚТАУ МАҢЫЗДЫ

– Мемлекет басшысы Қасым-Жо-
март Тоқаев «Әділетті Қазақстан: заң 
мен тәртіп, экономикалық өсім, қоғам-
дық оптимизм» атты Жолдауында 
денсаулық сақтау саласына 2024 жылы 
бюджеттен бөлінген 3,3 триллион теңге 
қаржының нақты мақсаттарға жұмсалу 
керектігі туралы айтқан ойлары орын-
ды деп ойлаймын. Мәселен, ел ішіне 
барғанда халық тарапынан МӘМС-ке 
қатысты және көп жағдайда науқастар 
мемлекет кепілдік берген қызметтерді 
ақылы негізде алуға немесе бірнеше ай 
бойы кезек күтуге мәжбүр болатыны 
туралы шағымдар жиі айтылады. Пре-
зидент саладағы мұндай олқылықтарды 
реттеу үшін медициналық көмектің 
бірыңғай базалық топтамасын және 
бірыңғай мемлекеттік медициналық 
ақпарат жүйесін жасау керегін айтты. 
Меніңше, қазіргідей цифрландыру ке-
зеңінде медицина саласында шынайы 
әрі ашық жүйе қалыптастырудың маңы-
зы зор.

Ал денсаулық сақтау мен білім са-
ласын дамыту үшін алдымен Үкімет 
денсаулық сақтау және білім беру сала-
сындағы мемлекеттік-жекеменшік әріп-
тестікке қатысты жаңа нормативтер мен 
ережелер әзірлеуі керек деді. Сонымен 
қатар медициналық жоғары оқу орында-
рының білім беру деңгейіне байланысты 
гранттарды жіктеп бөлу мәселесін кө-
терді. Бұл білікті кадр дайындауға қа-
тысты бірқатар проблеманы шешеді деп 
ойлаймын. Өйткені сапалы білім бере 
алатын медициналық оқу орындарында 
студенттерді қамту гранттарын арттыру 
арқылы сапалы білімге ұмтылған жастар 
шоғырын қалыптастыруға мүмкіндік 
туады деп ойлаймын.

Президент құқық қорғау саласын-
дағы мәселелерге байланысты біршама 
мәселені көтерді. Бұл менің мамандығы-
ма жақын сала болғандықтан, ең негізгі 
қоғамда заң мен тәртіпті орнықтыру 
туралы жиі айтып келеміз. Бірақ то-
лыққанды мақсатқа жеткен жоқпыз. 
Яғни, адамдардың құқығын қорғау 
саласында әділетті жүйе нақты жұмыс 
істеуі керек. Қауіпсіз қоғам құру туралы 
өте жақсы айтылды. Қауіпсіздік мәселесі 
дегеніміз –  ол көшеде немесе қоғамдық 
ортада ғана емес, жол жүру ережесін 
сақтау, апаттардың алдын алу, оларды 
бақылау және қадағалауға мүмкіндік 
беретін электронды жүйелерді енгізу 
керек. Мұның барлығы цифрландыру 
төңірегінде толыққанды заңда, заңна-
мада бекітілуге тиіс.

Сонымен қатар құқық қорғау қыз-
меткерлеріне қойылып жатқан негізгі 

Айдос САРЫМ, 
Мәжіліс депутаты:

ӘР ЖОЛДАУДАН 
РЕВОЛЮЦИЯЛЫҚ КЕРЕМЕТ 
ШЕШІМ КҮТПЕГЕН ДҰРЫС

– Жолдауда барлық салаға қатысты 
нақты қадамдар ескерілген. Мәсе-
лен, міндетті әлеуметтік медициналық 

да лобби де бар. Қоғамдық бақылау 
арқылы мұның бәрін қалыпқа келтіру 
керек. Цифрландыру бойынша Орталық 
Азияда біршама алға оздық. Сондықтан 
саланы цифрландыру арқылы ұтымды 
жұмыс істеу жүйесіне тездетіп көшірген 
абзал. Парламентте бұл мәселені үнемі 
көтердік те, алдағы уақытта да көтеретін 
боламыз. Бұл мәселе қоғамдық және 
Парламенттік бақылауда болуы керек. 
Депутаттардың назарында болуы керек.

Парламент портфелінде бірқатар 
заң жобалары бар. Салық кодексін, 
құрылыс саласын, су мәселесін, өнер-
кәсіп салаларын, кәсіпорындарды басқа-
ру саясатын, қаржыландыру тәсілдерін 
тиісті заңдармен реттеу қажет.

Ал Жолдау аясында жаңа Салық 
кодексін қабылдау мерзімін келесі жылға 
ауыстыру туралы Президенттің ұсынысы 
ұтымды шешім деп ойлаймын. Бұл –  
еліміздің ең басты қаржылық-эконо-
микалық құжаты және бәріміз де салық 
төлеуші болғандықтан, бұл әрбірімізге қа-
тысты құжат. Сондықтан кодекс жобасы 
әлі де жан-жақты талқылануы, зерттелуі 
керек. Үкімет аталған құжат жобасын 
Парламентке жақында ғана енгізген 
болатын. Бұл құжатта маңызды баптар 
қамтылған. Әр саладағы тариф және 
басқа да төлемдерге қатысты бағыттар 
ескерілген. Егер асығыстық жасап қа-
былдап жіберсек, таяу арада тағы өзгеріс 
енгізуге мәжбүр боламыз. Сондықтан 
Президент Парламентте де, Үкіметте 
де тиісті пікір алмасу жасап, сарапшы-
лармен және кәсіподақтармен кеңінен 
талқылау керек екенін тапсыр ды. Осы са-
тылардан өтіп, қабылдау керек. Бұл құжат 
сапалы дайындалса, бюджеттің толығуы, 
табыстың келуі оңтайлы болады.

пайыз азаматтар АЭС-ті қолдап отыр-
ған сияқты. Бірақатар ерекшелік бай-
қадық мысалы, кезінде жарығы өшіп 
қалған, жылуы тоқтап қалған қалаларда 
қолдаушылардың саны әлдеқайда көп, 
керісінше, Семей облысы секілді әске-
ри полигон болған аймақтарда және 
қазақы аймақтарда наразылық әлі де 
бар. Мысалы, былтырғы Екібастұздың 
жағдайынан кейін солтүстік аймақтар-
да қолдаушылардың саны көп. Бұл, 
әрине заңды. Себебі атом сынағының 
зардабын көрдік, қазақ жерінде 500-ден 
астам сынақ жүргізілді. Соған байла-
нысты үрей-қорқыныш болуы заңды. 
Бірақ онымен де күресе білу керек. 
Президент «Біз үнемі артқа қарайлай 
бермеуіміз керек, болашағымызды да 
ойлауымыз керек» деді. Сондықтан 
мәселені ушықтырмай, жылу электр 
стансаларының жабылуына жеткізбей, 
мәселені байыппен қоғам талқысынан 
өткізіп барып шешкен дұрыс. Референ-
думда қоғам қалай шешеді, солай болады 
деп ойлаймын. 

Жалпы, әр Жолдаудан революция-
лық керемет шешім күтпеген дұрыс деп 
ойлаймын. 

Қоғамдық тыныштық, қоғамдық 
бірлік деген жіті бақылауда тұру керек. 
Ол адамның денсаулығы секілді, деніміз 
сау кезде ештеңе байқамаймыз, ты-
ныштықтың бар кезде қадірі жоқ. Егер 
мәселе ушығып кететін болса, шектен 
шығып кететін болса, 364 күн сақтықпен 
қарап, 365 күні бақылаусыз қалса, ертең 
ұлтаралық қақтығыс та болуы мүмкін. 
Әлеуметтік дағдарыс та болуы мүмкін. 
Сондықтан Президент жыл сайын заң 
мен тәртіп деген әңгімені қайталауы да 
тегін емес. 

АЛАҢ

НЫҚ ҚАДАМ:
ҚАЛЫПТАСТЫРУ МАҢЫЗДЫ 
талап Жолдауда өте әдемі айтылды деп 
ойлаймын. Бұл – құқық қорғау қызмет-
керлерінің табандылығы және әскери 
адамдардың заң тәртібін сақтауға баса 
назар аудару мәселесі. Ел аралаған кез-
де әскери ұйымдарға бардық. Әскери 
қызметкерлердің және әскердің тұра-
тын жерлерінің кей жағдайда қолайсыз 
болуы, санитарлық, қауіпсіздік норма-
тивтердің сақталуы күн тәртібіндегі 
шешімін күткен мәселелер екені жасы-
рын емес. Мемлекет басшысы тағы бір 
маңызды міндет – есірткі саудасына 
және нашақорлыққа қарсы күрес деп 
атап өтті. Жыл бойы бұл төңіректе де 
біршама жұмыс атқаратын боламыз.

Бұл тапсырмаларды жүзеге асыруда 
отандық ғылымға да ерекше маңызды 
рөл жүктелді. Ғылымның күш-қуаты 
ғылыми зерттеулердің тиімділігін арт-
тыруға, зерттеу қызметіне бөлінген 
қаражатты ұтымды пайдалануға және 
олардың нәтижелерін өндіріске енгізу-
ден тиісті табыс алуға бағытталуға тиіс.

Бұл ретте жаңадан қайта құрылған, 
еліміздің жоғары ғылыми ұйымы болып 
табылатын Қазақстан Республикасы 
Президентінің жанындағы Ұлттық 
ғылым академиясы жетекші рөл атқа-
руға тиіс. Осыған орай академия қа-
былдауды жоспарлап отырған бірінші 
кезектегі қадамдарды атап көрсетейік.

Ғылыми зерттеулер деңгейін арт-
тыру, қазақстандық ғылымды басқару 
моделін жетілдіру және оны таланттар-
ды тарту орталығына, инновациялық 
идеялардың қайнар көзіне, экономи-
каны әртараптандыру мен қоғамды 
дамытудың жаңа бағытына айналдыру 
үшін, ең алдымен, «тұғырын» қайта 
құру – басымдықтар жүйесін дұрыс 
ұйымдастыру қажет.

Өкінішке қарай, мұндай нақты жү-
йенің болмауы соңғы жылдары ғылым-
ды айтарлықтай қаржыландыру 3 есе 
өссе де, оны зерттеу бағыттары ара-
сында маңыздылығын ескермей бөлуге 
әкеліп соқтырды. Нәтижесінде, Қа-
зақстанның объективті артықшылықта-
ры мен өзіндік ғылыми мектептері бар 
және мемлекеттің әл-ауқаты тәуелді 
мұнай, тау-кен металлургия, агро-
өнеркәсіптік кешендер, тұщы сумен 
қамтамасыз ету және адами капитал-
ды дамыту бағыттарындағы ғылыми 
зерттеулер енетін стратегиялық басым-
дықтар жеткілікті қаржылық қолдау ала 
алмайды. Мемлекет үшін елеулі пайда 
әкелу ықтималдығы аз және оларды 
пайдалану тиімділігі шектеулі, көптеген 
шашыраңқы әрі маңызы төмен мін-
деттер арасында қаржылық ресурстар 
шашырайды. Салыстыру үшін, көпте-
ген озық елде ғылыми тақырыптарды 
қаржыландыру – олардың басымдылық 
дәрежесіне, қазіргі заманның ағымдағы 
және болашақ сын-тегеуріндерін ескере 
отырып, экономиканың даму стратегия-
сына, сәйкестігіне қарай сараланған түр-
де жүзеге асырылатынын айтуға болады.

Академия экономиканың нақты 
секторының қажеттіліктеріне толық 
сәйкес келетін зерттеу қызметінің басым 
бағыттарының нақты иерархиясын құру 
арқылы ғылымды қаржыландыруды бөлу-
дің қолданыстағы жүйесін қайта жүктеуді  
өзінің бірінші кезектегі басты міндеті 
деп санайды. Бұл – ғылымға бағытталған 
қаражаттың тиімділігін арттыруға және 
одан елімізде күтілетін нәтижелерге қол 
жеткізуге апаратын жалғыз жол. 

Екінші жағынан, ғылымның қай-
тарымы көбінесе оның нәтижелерін 
өндіріске енгізу деңгейіне байланысты. 
Бұл отандық ғылымның осы күнге дейін 
өз шешімін таппаған тағы бір маңызды 
олқылығы екенін мойындауымыз керек. 
Мұның себебі зерттелетін тақырыптар-
дың өзектілігі мен зерттеу қызметінің 
аймақтық басымдықтарын анықтау 
тетіктерінің болмауында және сәйкесін-
ше, нақты сектор тарапынан олардың 
нәтижелеріне сұраныстың жоқтығында 
жатыр.  

Қазақстанда зерттеушілердің тек 
35%-ы өңірлерде жұмыс істейді, ал 
негізгі ғылыми күштер Алматы мен 
Астанада шоғырланған. Ғылыми-зерт-
теу және техникалық конструкция 
жұмыстарын қаржыландырудың ең 
көп көлемі – барлық ішкі шығындардың 
66%-ы, бағдарламалық-нысаналы және 

қабылдадық. Бұл революциялық форма 
дер едім. Мысалы, Конституцияның 
6-бабындағы норманы біз заң жүзінде 
іске асыруымыз керек. Енді Қазақстанда 
ірі газ, мұнай кен орны табылатын болса, 
ең бірінші кезекте ешқандай аукцион-
сыз 50 пайыздан жоғары үлесі Ұлттық 
компанияға беріледі. Бұрынғыдай келіп, 
шетелдік компаниялар иелік етіп кете 
алмайды. Оны әрі қарай өзі де игере 
алады. Екі жылдан кейін өзінің үлесін 
төмендете алады, бірақ басқару процесі 
тек сол ұлттық компания меншігінде 

орталықтарын да дамыту қажет. Яғни, 
салық мекемелеріндегі инфрақұрылым-
ды жақсарту қажет. Бұл – бірінші мәселе. 
Екіншіден, қазір қолда бар ақпарат-
тық технологиялардың өзі заманынан 
қалған, өйткені бүгінгі салықтық про-
цестердің жүзеге асырылуы да өзгеше. 

Қазір салық қызметін өте тиімді 
жүргізуге болатын технологиялық 
шешімдер жеткілікті. Қазір Қаржы ми-
нистрлігі осы мәселе төңірегінде жұмыс 
істеуде. Ал депутаттар корпусының 
міндеті осындай цифрлық шешімдердің 
жылдам іске қосылуы үшін қажетті 
құқықтық дәліз орнату. Цифрландыру 
үшін бизнес процестерді толығымен 
қайта қарау қажет болады. Дәл қазіргі 
күйінде цифрландыру бұл хаосқа алып 
келеді. Ал салық қызметін бейберекет 
цифрландыруға мүлдем болмайды. 
Сондықтан қандай да бір процесті 
цифрландыру үшін, ең алдымен, оны іс 
жүзінде қайта қарау қажет, яғни кейбір 
сұраныстарды өшіру немесе деректерді 
жинақтауды автоматтандыру секілді. 
Ал салық процестері өзге салалармен 
тікелей байланысты.

Сондай-ақ Мемлекет басшысы ки-
берқауіпсіздікке назар аударды. Бұл да 
өте маңызды. Өйткені сандық техноло-
гиялар неғұрлым көп енгізілсе, деректер 
қауіпсіздігіне байланысты тәуекелдер 
соғұрлым көбейеді. Сонымен қатар 
криптовалюталар мен тау-кен өндірісін 
реттеу мәселесі қозғалды. Қазақстанда 
осы саланы реттейтін заң бар, бірақ 
майнингпен айналысатын барлық ком-
панияның салықты дұрыс төлейтініне 
көз жеткізу маңызды. 

Ғазиза ҚҰДАЙБЕРГЕН, 
Ұлттық академиялық 
кітапхананың директоры:

КАДР МӘСЕЛЕСІ 
ӨТЕ ӨЗЕКТІ 

– Биылғы Жолдау халық үніне құлақ 
асатын жаңа Қазақстанның жүйелі 
жұмысын айқындағандай, бұл жолы да 
жаңа бағдар, жаңа жауапкершіліктер 
жүктеді. 

Жолдаудағы Мемлекет басшысы 
Қасым-Жомарт Тоқаевтың 2025 жылды 
«Жұмысшы мамандықтары жылы» деп 
жариялауы – табысты ұлт болудың тағы 
бір маңызды жолын көрсетті. Ол «Біз жұ-
мысшы мамандықтарын дәріптеу арқылы 
қоғамда еңбекқор және нағыз маман 
болу идеясын насихаттаймыз», – деді өз 
сөзінде. Әрбір істің нәтижелі тетігі білікті 
маманның қолында. Адал әрі табанды 
еңбегімен табысқа жетіп жүрген әрбір 
адамға қашанда қолдау, құрмет қажет. 
Осы орайда ел Президентінің Жолда-
уда айтқан келелі мәселелерін қолдай 
отырып, жұмысшы жастарға  кітапхана 
тарапынан ақпараттық-библиографи-
ялық, жан-жақты көмек беруге дайын 
екенімізді жеткізгім келеді. 

Кадр мәселесі шынында да өте өзек-
ті болып отыр. Оқу орындарында ғана 
емес түрлі мекемеде білікті кадр, техни-
калық маман тапшылығы қатты сезіліп 
жатыр. Біздің сала бойынша жас маман-
дарды өңірлерде, облыстар мен қалалық, 
аудандық кітапханаларда жинап білік-
тілікті көтеру мақсатында оқытатын 
курстарымыз бар. Қызметкерлеріміз 
ТМД аумағында  және шетел кітапхана-
ларында да онлайн оқып, тәжірибе жи-
нақтайды. Ол жағынан жақсы тәжірибе-
лер жолға қойылған. Дегенмен кітапхана 
мамандарын дайындауға және осы ма-
мандыққа жастардың қызығушылығын 
арттыруға қатысты бірқатар жұмысты 
қолға алуымыз керек деп ойлаймын.   

Ақылбек КҮРІШБАЕВ, 
Ұлттық ғылым 
академиясының президенті:

ПРЕЗИДЕНТ ЖОЛДАУЫН ІСКЕ 
АСЫРУДАҒЫ ҒЫЛЫМ АКАДЕ-

МИЯСЫНЫҢ РӨЛІ

– Мемлекет басшысы Қ.Тоқаев 
өзінің Қазақстан халқына Жолдауында 
елдің әлеуметтік-экономикалық дамуы, 
экономика салаларының инновациялық 
әлеуетін күшейту бойынша ауқымы зор 
және аса жауапты міндеттер қойды. 

Еділ ЖАҢБЫРШИН, 
Мәжіліс депутаты:

АУЫЛ ШАРУАШЫЛЫҒЫНА 
БАҒЫТТАЛҒАН АГРОБАНК 

ҚҰРУ – ЗАМАН ТАЛАБЫ 

– Мемлекет басшысы Қасым-Жо-
март Тоқаев 2025 жылды «Жұмысшы 
мамандықтары жылы» деп жариялады. 
Осы жыл аясында жұмысшы маман-
дықтардың статусын көтеру қажет 
деп есептеймін. Қажет жағдайда тиісті 
заңдарға өзгерістер енгізуге болады. 
Мысалы, «Мемлекеттік наградалар 
туралы» заңға өзгерістер енгізілсе 
деймін. Себебі инженер, ғалым, өнер-
тапқыштарға «Құрмет» атағын беру 
мемлекеттік наградаға теңестірілуі ке-
рек. Қарапайым жұмысшының статусын 
көтермейінше өндіріс те, ауыл шару-
ашылығы да инновация да дамымайды. 
Президент осы мәселені өз уақытында 
көтеріп отыр деп есептеймін. 

Біз жер қойнауын пайдаланушы-
ларға байланысты өзгерістер енгізіп, заң 

базалық қаржыландырудың 79%-ы, 
гранттық қаржыландырудың 75%-ы 
болып келеді. Мұндай теңгерімсіздік 
негізінен аймақтарда орналасқан ғылым 
мен өндіріс арасындағы алшақтықтың 
күшеюіне әкелді. 

Осы мәселені шешу үшін академия 
өз қызметінде үздік әлемдік тәжірибеге 
сүйене отырып, Мемлекет басшысы-
ның, облыс әкімдерінің ғылым және 
технологиялар жөніндегі өңірлік кеңес-
терінің тапсырмасына сәйкес жергілікті 
жерлерде құрылатын жұмыстардың 
тиімді жұмыс істеуіне сүйене отырып, 
ғылым мен инновацияларды жергілік-
ті деңгейде дамытуға өзінің назарын 
аударатын болады. Олар жергілікті 
атқарушы органдардың, өңірлік ғылыми 
ұйымдардың, жоғары оқу орындарының 
және бизнес-қоғамдастықтың ғылым 
мен инновацияларды дамыту мәселелері 
жөніндегі қызметін үйлестіру орта-
лықтарына айналуы тиіс. 

Ұлттық ғылым академиясының 
күш-жігері ірі пәнаралық ғылыми-тех-
никалық бағдарламаларды әзірлеу және 
іске асыру есебінен жаһандық сын-қа-
терлердің әсерінен туындайтын бар 
және болашақтағы проблемаларды 
жүйелі түрде шешуге бағытталатын бо-
лады. Ең алдымен, бұл су ресурстарын 
басқару, климаттың өзгеруі жағдайында 
ауыл шаруашылығының тұрақты дамуы 
және тағы басқа мәселелерді шешуге қа-
тысты. Олардың кейбіреулері бойынша 
жұмыс басталды.

Тек осындай нақты жүйелі шаралар 
ғана отандық ғылымға Мемлекет басшы-
сының Қазақстан халқына Жолдауында 
ғылыми қоғамдастықтың алдына қойған 
міндеттерін толық көлемде орындауға 
мүмкіндік береді.

қалады. Бұл елміздің барлық қазба бай-
лығына қатысты.

Мемлекет басшысы қоғамдық 
бақылау мәселесіне де тоқталып өтті. 
Азаматтар бірігіп арнайы топ құрып, 
мемлекеттік органдардың құжатта-
рымен, шешімдерімен танысып, бақы-
лай алады. Тек экономика саласын 
емес, Ұлттық қауіпсіздік комитеті, 
Қорғаныс минис трлігі, Төтенше жағдай 
министрлігі, Ішкі істер министрлігінің 
құрамындағы әскери бөлімдерге кіріп, 
ата-аналар өз балаларының жағдайын 
да бақылай алады. 

Президент өз Жолдауында субси-
диядан гөрі жеңілдетілген несие беру 
тетігіне көшуіміз керек, бұл оларға 
қолдау болады деді. Мен өз басым мұны 
дұрыс деп есептеймін. Шынында да, біз 
кәсіпкерлерді субсидиялай бермеуіміз 
керек, өйткені бұл жерде жемқорлық 
тәуекелі бар, кейде ол өз нәтижесін 
бермей жатады. Сондықтан банктерге 
ауыл шаруашылығы бағытына қатысты 
жеңілдетілген несиелерді беру мәселесін 
қарастыру керек деп айтты. Бұл – дұрыс. 
Мысалы, арнайы ауыл шаруашылығына 
бағытталған банк, яғни  Агробанк құру 
керек деп айтып жүр. Мен осы идеяны 
қолдаймын және Үкіметке жазылған 
хатқа қол қойғанмын. Сондықтан осын-
дай тетіктерді пайдаланып, біртіндеп 
субсидияны азайтуымыз керек. Деген-
мен субсидия қалуы керек. Бүкіл әлем 
ауыл шаруашылығын субсидиямен 
қаржыландырып отыр. Бірақ онда да 
біз мұны жіліктеп қарап, мамандармен 
зерттей отырып, дұрыс жүйе қалыптас-
тыруымыз керек. 

Екатерина СМЫШЛЯЕВА, 
Мәжіліс депутаты:

ЦИФРЛАНДЫРУ 
МӘСЕЛЕСІНДЕ КЕШЕНДІ 

ШЕШІМДЕР ҚАЖЕТ

– Мемлекет басшысы цифрланды-
ру қажеттілігіне, яғни цифрландыру 
процестерінің аяқталуына, бірқатар 
сәттерді әкімшілендіруге назар аударды. 
Біз денсаулық сақтау және білім беру 
жүйесінде жан басына шаққандағы 
қаржыландыруды арттыру жүйесін сәтті 
енгізіп жатқанын көріп отырмыз. Бірақ 
тиімді басқару құралдарынсыз, цифр-
лық шешімдерсіз бөлінетін қаражаттың 
қаншалықты тиімді пайдаланылып 
жатқанын бағалау қиын.

Дәл осындай қағида салық салу сала-
сында да қолданылады. Салық саласын-
дағы қаржы жүйесі әлі де толыққанды 
цифрландырылмаған салалардың бірі. 
Мен бұл жерде кешенді шешімдер қа-
былдау қажет деп есептеймін. Тек ақпа-
раттық жүйелерді ғана дамыту керек 
деген сөз емес. Сонымен қатар салық 
саласындағы ауқымды деректерді өңдеп, 
жинақтай алатын Мәліметтерді өңдеу 

Мақсат ХАЛЫҚ, 
экономист:

БАНКТЕР ҚАРЫЗ БЕРУ 
АРҚЫЛЫ АҚШАНЫ ПАЙДА 

КӨЗІНЕ АЙНАЛДЫРЫП ОТЫР

– Президент соңғы екі жылдықтағы 
Жолдауында негізінен экономикаға ба-
сымдық беріп жатыр деп айтуға негіз бар. 
Өткен жылдарда экономикада қандай 
бағыттарды дамыту керегі туралы айтса, 
осы жылғы Жолдауын ақша-несие саяса-
ты мен бюджет салық саясатына қатысты 
пікірден бастады. Ақша-несие саясаты-
ның негізгі драйвері мен қозғаушы күші 
ол банктер екені түсінікті, сондықтан 
банктерге қатысты заң қабылдануы кере-
гі айтылды және ол заңның неліктен ұзақ 
уақыт бойы қабылданбағаны да сөз бол-
ды. Себебі банктік лобби өте үлкен еді. 
Өткен жылдарда «Банкроттық туралы» 
заңның өзін әзер дегенде қабылдағанын 
білесіз. Оның өзіне ондаған жылдар 
кетті. Менің ойымша, жалпы қоғам үшін 
де банктердің пайызының жоғары болуы 
негізгі мәселе.

Азаматтардың қаржылай қиын 
жағдайға тап болып жатқандығы соның 
салдарынан. Ақша несие саясатын 
жүргізетін Ұлттық банк. Ұлттық банк 
бізде ойын ережесін бекітетін негізгі 
институт болып табылады. Мысалға ин-
фляция біршама төмендеді, демек енді 
осыған сәйкес ақша-несие саясатында 
да пайыздарды түсіруге болады деген 
сөз. Ал өткен жұма күні жаңа базалық 
пайыздық мөлшерлеме бекітілді және 
ол он төрт пайыздың үстінде өзгеріссіз 
қалдырды. Сондықтан да бұған қаты-
сты мәселе өте өзекті. Негізінде дені 
сау экономикада ғана дені сау банк 
жұмыс істейді. Экономиканың «ден-
саулығы» нашар болса, онда банктер 
қанша жерден заңдық тұрғыда реттел-
генмен бәрібір проблемаларды түбе-
гейлі шеше алмаймыз. Елде инфляция 
деңгейі тұрақталмайынша, жаңа өндіріс 
ошақтары ашылмайынша, банктердің 
өзі керемет жұмыс істеп кетеді деп айту 
қиын. Айналып келгенде, Үкіметтің мой-
нына артылатын жүк жатыр. Президент 
те Үкіметке де қарата айтты. Банктер 
көбінесе тұтынушылық несие береді, 
экономиканың нақты секторына көңіл 
бөлінбейді деді. Ал мұның себеп сал-
дары базалық пайыздық мөлшерлемеде 
жатыр. Базалық пайыздық мөлшерле-
менің жоғары болғанына байланысты 
банктер бір-біріне қысқа мерзімді қарыз 
беру арқылы өзара пайда таба алатын 
операциялары үшін көп ақшаны ұстап 
отыр. Ал ол ақшаны экономикаға салып, 
экономиканың дамуына үлес қосуға бо-
лар еді. Яғни, ақшаны өндіріске салмай 
отыр деген сөз. 

Дайындаған 
Тілекгүл ЕСДӘУЛЕТ, Кәмила ЕРКІН

– Париж Олимпиадасы қазақстандықтар 
үшін олжалы болды дегенімізбен, «әтте-
ген-ай» дейтін тұстар аз емес. Бұл келесі 
Лос-Ан  джелесте өтетін ойынға қандай қанат 
бітірді?

– Токио Олимпиадасында  бұдан да төмен 
нәтиже болды. Ал енді Париж Олимпиадасы 
аяқталысымен, келесі олимпиадаға дайынбыз 
деп айту – әлі ерте. Жақында Ұлттық Олимпиада 
комитетінің бас хатшысы Жанар Өтешева қыз-
метінен босатылды. Бізге, әсіресе, ҰОК-нен гөрі 
федерация мен министрліктің тікелей қатысы 
бар. Токиодан кейінгі Париж Олимпиадасында 
біз күткен жетістік болды деп те айта алмаймыз. 
Өйткені нәтиже халықтың көңілінен шыққан 
жоқ. Неге? Олимпиадаға қыруар қаржы бөлініп, 
бірқатар жұмыс атқарылды. Ел оның нәтижесін 
күтетіні белгілі. Осындай жағдайда «кім кінәлі?» 
деген сауалдың тууы да заңдылық. 

– Олимпиаданың кей ойындарының қо-
ры тындысы көңіл көншітпегені рас. Медаль 
алған спортшылардың ішінде ұпайы ұрлан-
ғандар болды деген пікірлер айтылды. Олим-
пиада қаншалықты әділ өтті?

– Иә, кез келген олимпиададан кейін мұндай 
пікірлердің болуы – заңдылық. Кейбірімен келі-
суге де болады, кейбірімен келіспеймін. Өйткені 
бұл – спорт. Кейде шектен тыс ұпай беріп жата-
тын тұстары бар шығар. Сондай жағдайда ғана 
«әділ өтпеді» деп айтуға болады. Бірақ барлық 
жарыс «әділетсіздіктерден» тұрмайды. Париж 
Олимпиадасында да «есептеу керек еді» деген-
дей пікірлер айтылды. Бірақ нақ ұпайын жұлып 
алып берген жағдайды көрмедік. 

– Жазғы Олимпиада ойындары аяқтал-
ғаннан кейін бокс спорт тізі мі нен алынып тас-
талуы мүмкін деген ұсынымдар айтылды. Егер 
бокс тізім нен шығатын болса, қазақ стан дық 
бо кс тың жағдайына кері әсерін тигізбей ме?

– Біріншіден, боксты олимпиададан алып 
тастаса, бұл спорттың бірден қызығушылығы 
төмендейді. Екіншіден, бұл әлі нақты шешім 
емес. Бір жағынан олимпиаданың  басталуынан 
жарты жыл бұрын жарыстың өтуі, жеребенің 
лақтырылуы, кімдердің бәсекеге шығуы жиі 
талқыланып, жеңетіндер үшін ақша салу сияқты 
әрекеттер көбейіп кетті. Бұл спортты шек тен тыс 
коммерцияландырып жіберді. Осындай әрекет 
бокста көбейген соң олим пиада ойындарынан 
алып тастаймыз деген пікірлер айтылған шығар. 

– Олимпиада кезінде ойынға қатыспай, 
оған дейін шығып қалған спортшылар жайын-
да не айтасыз? Олимпиадаға аттанар алдында 
спорт шылардың жан-жақты пысықталмаға-
ны ма?

– Президентіміз спортқа ерекше көңіл бөліп,  
реформа жасап, нақты өзгерістер қажет екенін 
айтып, тапсырма берді. Ермек Маржықпаев 
Спорт министрлігі тізгінін қолына алғаннан кейін 
федерация басшыларымен кездесу өткізді. Жал-
пы алғанда, мемлекеттің бөліп жатқан қаржысы 
басқа елдерге  қарағанда әлдеқайда көп. Мен 
журналистерге берген бір сұхбатымда «Елдің 
намысын қорғайтын, жалауы желбірейтін жерде 
әр адам жауапты болуға тиіс;  әрқайсысы жауап 
беруге міндетті; федерация басшысы министр-
мен тығыз жұмыс атқарып, алдағы жоспарла-
рымен ақылдасып, бөлісіп отыруы керек» деп 
айтып едім.

Кей спортшылардың олимпиадаға аттанып, 
ойынға қатыспауы, әрине, халықтың ашуын 
туғыз ды. Мәселен, ел Елена Рыбакинадан үл-
кен үміт күтті. Біз теннис пен бокстан алтын  
күткеніміз рас. Одан кейін, әр олимпиадада ел 
күтпеген  спорт түрлерінен медаль алып жатты. 
Осындай сәттіліктер болып жатса, үш алтын 
медаль алсақ, біз үшін олжа болар еді деген ой 
болды. Бірақ екі спортшымыз да алдын ала айт-
пай, олимпиададағы  жарыстан бас тартқаны 
халықтың ашу-ызасына тиді. Спортшы өзіне 
жүктелген жауапкершілікті сезіне алуы керек 
еді. Мысалы, теннисші Новак Джокович бес рет 
олимпиадаға қатысқан екен, төртеуінде жеңіліп, 
бесінші осы Париж Олимпиадасында чемпион 
атанды. Сол сияқты біз де Рыбакинадан қатты 
үміт күттік. Кейін не болғанын, жағдайын түсін-
діріп, өзі кешірім сұрады. Негізі, олимпиада ал-
дындағы іріктеуден бастап, жарыс кезінде спорт-
шылардың ауырып қалмауын, жарақат алмауын 
федерацияның өзі қатаң түрде қадағалауы керек 
еді. Федерация министрліктің алдында нәтиже 
туралы, мысалы пәлен медаль алу жоспарда бар 

дегендей есеп береді. Сол кезде федерация осы-
лай болатыны туралы айтуы керек еді. 

– Бокстағы «қазақ стилін» бәсекеге 
қабілетсіз деп сынап жатқандар да табылды. 
«Қазақ стилі» деген қандай стиль? Жүлдеге 
біртабан қалғанда оны жұлып ала алмау бокс-
шының әлсіздігі ме, бапкердің қателігі ме?

– Қазақ боксының мықты жағы көп болған-
нан кейін өзіміз «қазақ стилі» деп шығарып 
алдық. Бұл жерде Мырзағали Айтжанов – Қа-
зақстанға бұрыннан еңбегі сіңген адам. Оны еш-
кім өшіре алмайды, оған күмән да жоқ. Ол кісінің 
есімі тарихта алтын әріппен қалды. Бірақ заман 
күн санап өзгеріске ұшырап жатыр. Сондықтан 
нәтиже болмаған кезде жауапты адамды да ауыс-
тырып отыру керек. Сол себепті еңбегі сіңсе 
де, артынан нәтиже болмаса, сол кезде орнын 
ауыстыру керек шығар. Ертеңгі күні халықтың 
алдында жауап беретін болғаннан кейін дұрыс 
шешім қабылдау керек пе еді? Ал кешегі Жазғы 
Олимпиада ойындарына барған спортшылардың 
дайындығы, бірінен кейін бірі ұтылғаны –  ха-
лықтың көңілінен шықпағаны рас. Он күнде 5-6 
олимпиада чемпиондарымен, жүлдегерлерімен, 
бірнеше еңбегі сіңген спорт шеберлерімен кез-

дестім. Спорт мектептеріне бардым. Мысалы, 
Ризабек Айтмұқанның тренері күрестен тұңғыш 
әлем чемпионын шығарды. Ризабек бірден-бір 
үштікке кіруге үміткерлердің бірі  еді, бірақ олим-
пиадаға бара алмай қалды. Не себепті тұңғыш 
Әлем чемпионы алты ай қалғанда кетіп қалды. 
Оның себебін нақты ешкім білмейді.  Ол неге 
қатыспады? Әлде біреулер кедергі келтірді ме? 
Бізде бірін-бірі мойындағысы келмейтіндер көп. 
Сосын бізде тағы бір дүние – мектептер кеңес 
кезіндегі күйінде қалып қойған. Мектептерде 
жалпы физикалық дайындық дұрыс емес. Қазір – 
ғылымның заманы. Өркениет заманы. Ал біз сол 
өркениетке ілесе алмай келеміз. Тұрғындармен 
жиі кездесеміз. Сол кездесулерде көпшіліктің 
пікірі осыған саяды. 

Эдуард есімді жаттықтырушы бар, физика-
лық дайындықты жақсы ұйымдастыратын. Қазір 
Шавкат Рахмонов пен Асу Алмабаевты дайындап 
жатыр. Одан бөлек, Ризабек Айтмұқан, Елдос 
Сметов, Демеу Жадыраевқа да көмектес кен. Ол  
көмектескеннің бәрі жақсы нә ти жеге қол жеткіз-
ген. Бұл Эдуардтың жаттықтыру білімінің жоғары 

екенін көрсетеді. Былайша айтқанда, ауылдағы 
жаттықтырушылардың басым бөлігінде білім 
жоқ. Олардың арасында семинарлар ұйымдас-
тырып отыру керек. Күрес түрі  бұрынғыдан 
өзгерген. Күрестің өзі физикаға көп көңіл бөлуді 
талап етеді. Бүгінде бізге жетіспей тұрғаны  да 
осы – осындай мықты мамандар. 

– Биыл Жазғы Олимпиада ойындарына 
алғаш рет еніп отырған спорт түрлері болды. 
Оған қазақстандық спортшылардың дайын-
дығы жеткілікті деңгейде болды ма?

– Қазақстанда жүгіру, жеңіл атлетика, жүзу 
спорт түрлерінен бір ғана мықты спортшы шық-
са, олимпиададан үш-төрт медаль ала алатындай 
қауқарға ие. Бұл спорт түрлерін дамытқан жақсы. 
Бірақ онымен көбіне қаланың балалары айналы-
сады. Өйткені ауыл балалары бассейнге, жеңіл 
атлетика түріне қатыса алмайды. Себеп – жат-
тығу залдары жоқ. Сондықтан ауылдағы ағайын 
балаларын мүмкіндігінше күрес, бокс сияқты 
жұдырықтасатын спорт түрлеріне көбірек береді. 
Әрі олар  осы спорт түрінде жүргендерді жақсы 
таниды,  соларға жанкүйер болады. Мысалы, 
кешегі Париж Олимпидасында гимнастикадан 
жүлде алғанымыз ерекше сый болды. Мұндай 
спорт түрін, яғни жеңіл атлетиканы шетелдіктер 
жоғары бағалайды. Әрі бұл – адамның денсау-
лығына пайдалы спорт түрі. 

Бізде керісінше жекпе-жек спорт түрлеріне 
көбірек басымдық береді. Өйткені ондай спорт 
түрлері көпшіліктің назарында болады. Айтқы-
мыз келгені, бұрыннан келе жатқан батырлар, 
Қажымұқан, Балуан Шолақ, Жақсылық Үшкем-
піров, Дәулет Тұрлыханов есімдері көпшілікке 
жақсы танымал. Оларды да халық ерекше құр-
мет тұтады. Балаларының осындай тұлғаларға 
еліктеп, мықты спорт шебері болғанын қалайды. 
Мұның да ұтымды тұсы бар. Сол себепті де біз жұ-
дырықтасу спорт түрлерімен қатар, өзге спортты 
да дамытуға күш салуымыз керек. Әрі насихатына 

да көбірек көңіл бөлінсе, құба-құп. Өйткені бір 
Баландиннің алтыны қаншама баланың жүзу 
спортына деген үмітін оятты. Бұл жағдай бізді 
ерекше қуантады. Келешек жүзгіш чемпиондар 
шықпасына кім кепіл?!

– Олимпиадаға баратын спортшыдан 
жақсы нәтиже көру үшін дайындық жағдайы 
да жақсы болуы керек. Қазақстандық спорт-
шылардың дайындалатын, жаттығуын жүйелі 
түрде жүргізетін спорт кешендерінің жайы 
қалай?

– Тағы да қайталап айтқым келеді: біз  олим-
пиадалық спорт түріне көбірек көңіл бөлуіміз 
қажет. Кәсіби хоккей, футбол клубтары,  вело-
спортқа қаражат көп бөлінеді. Керісінше, кей 
спорт түрлері мүлдем назардан тыс қалып қояды. 
Мәселен, кейбір спорт-мектептерінде бассейнге, 
тағы басқа спорт залдарына жөндеу жұмыстары 
жүргізілмеген. Қазір заманауи жабдықталған 
фитнес-клубтар бар. Сол сияқты мектептерге, 
спорттық кешендерге де жақсы тренажерлер неге 
қоймасқа?! Алматыда олимпиадаға резервтер 
дайындайтын бар-жоғы үш спорт мектебі бар. 
Сол жерден атақты олимпиада чемпиондары көп 
шықты. Бірақ қазір осы мектептерде жаттығуға 
арналған толық жабдықтар жоқ. 16 жылдан бері 
ауыстырылмаған қапшықтар жыртылып жа-
тыр. Тағы бір өзекті дүние – ауылдық жерлерде 
жаттықтырушылар жетіспейді. Жалақы төмен. 
Мықты мамандар жалақы аздығынан қосымша 
жұмыспен айналысады. Сананы тұрмыс билеп 
кетеді. Ауылдық жерлердегі кадр тапшылығы да 
спорттың дамуына өз кедергісін келтіріп жатыр. 

Сондықтан да кейбір спорт түрлерін қысқар-
туға қарсы емеспін. Олимпиадалық спортқа 
жатпайтын қанша спорт түрі бар?! Қаншама 
жұмыс істеп келе жатқан федерациялар бар. Ол 
жерде жүздеген, мыңдаған спортшы дайындалып 
жатыр. Бірақ ол олимпиадалық спорт түріне 
жатпайды. Осы жерге келгенде дұрыс шешім 
қабылдаған жөн шығар.  

– Әңгімеңізге рақмет!

Сұхбаттасқан 
Сымбат БЕГІМБАЙ

Қазақстанда жүгіру, жеңіл 
атлетика, жүзу спорт түрлері-
нен бір ғана мықты спортшы 
шықса, олимпиададан үш-
төрт медаль ала алатындай 
қауқарға ие. Бұл спорт түр-
лерін дамытқан жақсы. Бірақ 
онымен көбіне қаланың ба-
лалары айналысады. Өйткені 
ауыл балалары бассейнге, 
жеңіл атлетика түріне қатыса 
алмайды. Себеп – жаттығу зал-
дары жоқ. 

ҚОҒАМ

Данияр ҚАСҚАРАУОВ, 
Парламент Мәжілісінің депутаты:

КАДР ТАПШЫЛЫҒЫ 
СПОРТТЫҢ ДАМУЫНА 
КЕДЕРГІ КЕЛТІРЕДІ

Париж төрінде өткен биылғы Жазғы Олимпиада ойындарында 
әлемнің әр бұрышынан келген мықтылар ішінен қазақстандық 
спортшылар да үздіктер қатарынан көрінді. Десе де, жанкүйер 
арасында кей спорттың қорытындысына, спортшының да-
йындығына көңілі толмайтындар кездесті. Ел намысын қорғап, 
әлемдік додаға аттанатын спортшының жүлдеге жетуі үшін 
соған сәйкес жағдай жасалуы керек-ақ. Ал олимпиада қан-
шалықты әділ өтті? Қазақстандық спортшылар қандай да-
йындықпен барды? Осындай сұрақтар төңірегінде Парламент 
Мәжілісінің депутаты Данияр Қасқарауовпен сұхбаттасқан едік.  

АЙТАРЫМ БАР

Соның бірі – шағын қа-
ланың әр жерінде орнала-
сып,  дәл бүгінгі күні облыс 
ор талығы үшін аса қажетті 
болып отырған нысандар-
дың құрылысына арналған 
жер телімдеріне қатысты 
мұқ таждықты шешуге кедер-
гі болып отырған көбе дей-
көп гараж кооперативтеріне 
қатысты. Қазір осындай 7  
кооперативтің орнын боса-
ту жұмыстары жүргізілуде. 
Осы нысандарда тұрған ав-
тотұрақтар түгел бұзылып, 
орындары тазартылып, қа-
лаға қажетті ғимараттар са-
лынады. 

Бұзылатын нысандар 
қатарындағы «Оранжерея»   
гараж кооперативінің орны-
на тұрғын үйлер, «Толқын» 
кооперативінің орнына әкім-
шілік және халыққа қызмет 
көрсету нысандары, «Спут-
ник» кооперативінің ор-
нына тұрғын үй кешендері, 
«Связист» кооперативінің 
ор нына көпқабатты нысан-
дар, «Бытовик» коопера-
тивінің орнына автотұрақтар 
тұрғызылса, «Стройтель», 
«Робот» гараж коопера-
тивтерінің орындары жасыл 
аймаққа айналдырылады. 

Дегенмен қала тұрғын-
дары жылдар бойы тұрақты 
пайдаланып, әбден үйреніп 
қа л ған автот ұ рақтарын 
сақтап қалғысы келетіні айт-
паса да түсінікті. Соған сай, 
олар әкімдікке өтінішпен 
шығып, гараждарды же-
кеменшікке өткізіп беруді 
сұраған. Сәулет және қала 
құрылысы бөлімінің мәлім-
деуінше, дәл қазір гараж 
коо перативтеріндегі авто-
тұрақ тарды жекеменшікке 
шығару мүмкін емес. Өйт-
кені бірыңғай мемлекеттік 
жылжымайтын мүлік кадас-
трының деректеріне сәй-
кес, аталған кооперативтер 
орналасқан жер телімдері 
қыс қа мерзімге уақытша 

пай далануға ғана берілген.  
Азаматтық кодекстің 209-ба-
бындағы 4-тармаққа сәйкес, 
ортақ меншiк екi немесе 
бiрнеше адамның меншiгiне 
мүлiк түскен кезде пайда 
бо лады, оны өзiнiң мақса-
ты өзгертiлмейiнше бөлуге 
болмайды (бөлiнбейтiн зат-
тар), өйткенi ол заңға сәйкес 
бөлiнуге жатпайды.  Бөлi-
нетiн мүлiкке ортақ меншiк 
заң құжаттарында немесе 
шартта көзделген реттерде 
пайда болады.  

Алайда тұрғындар өті-
нішіне құлақ түрген әкімдік  
қазір қаланың Бас жоспа-
рына өзгерістер енгізіліп 
жат  қанына байл анысты 
оларға  үлестік меншікке 
құ жат әзірлеуге мүмкіндік 
беріп отыр. Ол үшін арнайы 
комиссия құрылады және 
жер телімдеріне түгендеу 
жұ мыстары жүргізіледі. Сон-
дай-ақ аталған нысандар мем-
лекет мұқтаждығына алын ған 
жағдайда немесе инвестор-
ларға берілгенде кооператив-
тердегі үлескерлерге шығын-
дары үшін өтемақы төленеді. 

«Халық Бас жоспар-
дың не үшін қабылданға-
нын түсінуі қажет. Қаланы 
көркейту, тұрғындарға ба-
рынша қолайлы етуді мақ-
сат ететін Бас жоспардың 
орында лу мерзімі  2050 
жыл ға дейін жоспарланған. 
Оның ішінде экономиканы 
дамыту, халықты жұмыспен 
қамту, автожолдар салу мен 
бұрынғыларын кеңейту, ин-
женерлік желілерді тарту, 
абаттандыру, әлеуметтік, 
мәдени, әкімшілік нысан-
дарды салу, тұрғын үйлерді 
тұрғызу секілді маңызды 
сала лар қамтылған. Ерте ме, 
кеш пе, гараждар күреліп, 
орнына бас құжатқа сәйкес 
ғимараттар орналастыры-
лады. Сондықтан тұрғын-
дарды заң аясында жұмыс 
істеуге шақырамыз», – деді 
сәулет және қала құрылысы 
бөлімінің басшысы Руслан 
Ботамбаев. 

Алматы облысының орталығында ха-
лыққа қажетті тұрғын үйлер, әлеумет-
тік-мәдени, әкімшілік нысандар салу, 
инфрақұрылымды дамыту,  абаттандыру  
жұмыстары қарқын алды. Кезінде қалай 
болса солай салынған қосалқы құрылыс-
тар және тағы басқа да  нысандар бұ-
зылып, босатылған алаңдарға дәл қазіргі 
кезде тұрғындарға аса қажет орындар 
тұрғызылады. Қаланың Бас жоспарына 
сәйкес, бүгінде осыған байланысты қа-
лалықтар арасында түсіндіру жұмыстары 
жүргізіліп, кейбір күрделі мәселелердің 
күрмеуі рет-ретімен тарқатылуда. 

ДАМУ

ҚОНАЕВТАҒЫ 
АВТОТҰРАҚТАР 
КҮРЕЛЕДІ

Болат АБАҒАН, 
Алматы облысы 

ӨЗЕКТІ

ТҮЙТКІЛ

Соңғы жылдары су мәселесі атыз 
жаға лаған ағайынды шаршатты. Әсіре-
се, суармалы алқаптарға күні қараған 
шаруалардың мәселесі шаш етектен 
кел еді. Бұл, әсіресе негізгі кәсібі – күріш 
шаруашылығымен тығыз байланысты 
Сыр өңірінің еңбеккерлеріне оңай соқ-
пай тұр. Себебі күріш дақылы суды көп 
қажет ететін өнім. Әсіресе, вегетация 
кез еңінде мол суға сұранып тұрады. 

Мамандар тарапынан жылма-жыл 
суды үнемдеудің түрлі тетігі қарас-
тырылып келеді. Соның ішінде Сыр 
салысымен жан бағып отырған шар-
уал  ар ата кәсібінен қол үзіп қалмау 
үшін түрлі жолын қарастырып әлек. 
Күріштік алқаптың көлемін азайтып, 
оның орнына көкөніс, бақша өнімдерін 
егу бастамасы соған айқын дәлел. 

Негізінен, бұл әдіс Сыр өңірінде 
бір неше жылдан бері жүйелі түрде қол-
ға алынды. Көкөніс, бақша дақыл дар ын 
егуге ниетті тұрғындарға оңтайлы мүм -
кіндік жасау бастамасына бетбұрыс жа-
салды. Арнайы жер телімі беріліп, бас қа 
да мүмкіндікке жол ашты. Бірақ өкін іш-
тісі сол, «бақша өнімдерінен көл-көсір 
пайдаға қарық болдым» деген шаруаны 
әлі күнге кезіктірген емеспіз. Бұл жерде 
тағы да сол су мәселесі бір бүйір ден тар-
тады да тұрады. Ал сол су тап шылығы 
тығырыққа тірегенде шеші мін кімнен 
сұрарыңды білмей абдырап қаласың. 

Биылдың өзінде облыс бойын-
ша барлығы 192,7 мың гектарға егін 
орна ластырылған. Ал жалпы ауыл 
шар уашылығы дақылдарын тұрақты 

суа руға 3,7 млрд текше метр су лимиті 
белгіленген. Соған орай суды үнемдеуге 
бағытталған шаралар назарға алынып, 
19,8 мың гектар жерге көкөніс, бақша 
дақыл дары егіліпті. Ал одан алынған 
өнім көңіл көншіте ме? Облыстың Ауыл 
шар уашылығы және жер қатынастары 
басқармасынан осы төңірегінде сұрап 
көрген едік. 

«Соңғы жылдары өңірдегі су тап-
шы лығына байланысты егіс көлемін 
өт кен жылмен салыстырғанда едәуір 
азайттық. Нақты айтқанда, жалпы 
егіс көлемі 646 гектарға кемісе, оның 
ішінде күріш көлемін 4,8 мың гектарға 
төмендеттік. Есесіне егіс көлемін 
әртараптандыру бағытындағы дақыл-
дардан биылға қосымша соя дақылын 
135 гектарға арттырып, қант құмайы 

жүргізілуде», – дейді бөлім басшысы.
Осы орайда жергілікті шаруа шы-

лықтар соңғы жылдары тіршілік нәріне 
қатысты түйткілдер де бар екенін жоққа 
шығармайды. Ала жаздай атыз жағалап, 
атқарған тынымсыз еңбектері зая кету-
ден қорқып, күн кешіп отырғанын алға 
тартады. Берекелі күзде мол өнімге ке-
нелу үшін суды үнемдеудің түрлі тәсілін 
қолданып жатқанын алға тартады. 

«Күріш дақылы суды көп қажет 
ететіні баршаға аян. Алайда соңғы жыл-
дары елімізде су тапшылығы сезіліп, 
көп теген шаруашылықтың шаруасына 
өз салқынын тигізіп отыр. Былтыр су  
тапшылығынан көп зардап шектік. Би ыл    -
ғы жағдай жылдағыдан тәуір. Яғни, су 
жылдағыға қарағанда жеткілікті дең-
гейде болды деп айтуға толық негіз бар. 
Сонда да қамсыз отыруға болмайды. 
Өзіміздің шаруашылық тарапынан ар-
найы егістік алқапқа су тартатын сорғы-
лар алып орнаттық. Бұл бүгінгі таңдағы 
тіршілік нәрінің тапшылығынан алып 
шығатын бірден-бір тәсіл болып тұр. 
Сонымен қатар өңірде тұқымға қатыс-
ты түйткілдер де қылтиып көрініп 
қа ла ды. Әсіресе, соңғы жылдары қолда-
ныстағы күріш сұрыптары жиі ауырып 
қалып жүр. Тұқым шаруашылығымен 
де айналысатын серіктестік ретінде бұл 
қиындықты еңсеруге жұмыстар жүргі-
зіп жатырмыз. Алдағы уақытта қиын-
дықты еңсереміз деген ойдамыз. Осы 
орайда айта кету керек, шаруашылығы-
мыздың иелігінде жайқалған алма 
бағымыз да бар. Алғашқыда 4 гектарға 
еккенбіз. Биылғы қосымша 5 гектарға 
алма ектік. Жақсы өнім берді. Жалпы, 
егінжайда шешімін күткен мәселелер 
аз емес. Қиындықтар кезең-кезеңімен 
реттеледі деп үміттенеміз», – дейді 
«Жаңажол» серіктестігінің төрағасы 
Орынбасар Төлепов.

Жалпы, жылда жеңімпаз таныла-
тын «Жаңажол» шаруашылығының 
жұмысы жүйелі. Күрішпен қоса, кө-
көніс, бақша дақылдарын өсіруге де ден 
қойып келеді. Биыл 3100 гектарға сыр 
салысын еккен. Сондай-ақ 10 гектарға 
көкөніс өсіріп отыр. Жақсы өнім алуға 
үмітті. 

Қалай дегенде де, мамандар тарапы-
нан биылғы көрсеткіш былтырғыдан 
төмен болмайтынына сенім білдірді. 
Ал жыл сайын су таппай сарсаңға түс іп, 
тұқым сапасына түңілген шаруа шы-
лықтар болса, түйткілдер рет-ретімен 
шешілсе деген тілегін жеткізді.

Ерте көктемнен қара күзге дейін егістікте еселі еңбек ететін ауылдағы ағайынның 
берекелі науқанда көл-көсір өнімге кенелуді көздейтіні бесенеден белгілі. Сон-
дықтан әр жылда диқан қауымы «Иә, Алла көктен жаудырып, жерден өндіріп бере 
гөр» деп Жаратқаннан ала жаздай төккен терінің өтеуі қайтқанын тілейді. Алайда 
жер қарайғаннан танапқа тырма салатын шаруалардың алдынан кесе-көлденең 
кездесетін қиындықтары аз емес.

ДӘН – ДИҚАННЫҢ ДӘУЛЕТІ

АЙМАҚ

Ербақыт 
ЖАЛҒАСБАЙ,
Қызылорда облысы

290 гектарға, дән жүгері 1700 және 
сүрлем жүгері 793 гектарға жеткізілді. 
Көкөніс, бақша дақылдарына да ба-
сымдық бер ілді. Соның ішінде көкөніс, 
бақша да қылдарынан бүгінгі күні 3,7 
мың гектар көкөніс жиналып, одан 73,2 
мың тонна өнім алынды. Орта өнім 
гектарына 196,3 центнерден келеді. 
Ал бақша да қылдарынан 4,9 мың гек-
тар жиналып, 117,8 мың тонна өнімге 
қол жеткіздік»,  – деді бұл жайында 
басқарманың егіншілік және өсімдік 
қорғау бөлімінің басшысы Асылжан 
Жарылқасынов.

Аймақтың басты дақылы – күріш 
шаруашылығына келсек, өңірде биыл 
күріштің көлемі 84,3 мың гектарға жет-
кен облыс бойынша егілген күріштің 
жағдайы 85,3 пайызға жақсы, 13 пайыз-

биылғы науқанға жанар-жағармай 
қажеттілігі 8,1 мың тоннаны құраған. 
Ди зель отынымен қамту жұмысын 4 
мекеме үйлестіріп отырғанын алға тар-
тады. Қазір арзандатылған дизель оты-
ны шаруашылықтарға 247-250 теңгеден 
таратылуда екен. 

«Бүгінде облыс бойынша барлығы 
56,5 мың гектар күріш егісінің суы 
байланды. Негізгі дақыл күріштің 290 
гектары орылды, ору-бастыру жұмыс-
тарын қазанның бірінші онкүндігінен 
кешіктірмей толық аяқтау жоспарлану-
да. Қолда бар техникалар түгел күзгі 
егін жинау науқанына қатыстырылып 
жатыр. Қажетті жанар-жағармайға 
қа тысты мәселе жоқ. Ендігі мақсат – 
піс кен өнімді төкпей-шашпай жинап 
алу. Тиісті жұмыстар кезең-кезеңімен 

– Гидрометеорологиялық және 
сел жағдайының талдауына сәйкес, 
қатты жаңбыр жауған кезде сел құ-
былыстары болуы мүмкін. «Қазсел-
денқорғау» бөлімшелері сел қаупі 
бар учаскелерде бақылаудың жедел-
детілген режиміне ауыстырылып, 
аэровизуалды және жергілікті бақы-
лау жүргізілуде. Инженерлік-техни-
калық қызметкерлердің тәулік бойы 
кезекшілігі ұйымдастырылды, – деді 
Алматы қаласының төтенше жағдай-
лар қыз меті.

Сел қаупі қай кезеңге дейін жал-
ғасады? Қазір сел қаупін алдын алуға 
қарсы қандай іс-шаралар атқарылып 

отыр? Алдағы күндері сел қайтала-
нып, жағдай күрделенгенде апатты 
алдын алу үшін техникалар мен қа-
жетті құралдар саны жеткілікті ме? 
Сел ұстағыш бөгеттер саны қанша? 
Осы және өзге де сауалдарымызға 
жауап алу үшін «Қазселденқорғау» 
ММ Алматы қалалық басқармасы 
төтенше жағдайлардың алдын алу 
бөлімінің басшысы Әлішер Тоқта-
сынға сауалдарымызды жолдаған 
едік. Ол қыркүйек айында морена-
лық көлдердің жарылуы сынды үлкен 
қауіптің күтілмейтінін жеткізді. 
Әлішер Жеңісұлының сөзінше, қазір 
көлдердің қауіптілігі біршама төмен-
деген көрінеді. 

– Селдің ең қауіпті кезеңі мамыр 
айының 15-нен қыркүйек айының 
15-не дейін жалғасады. Осы уақыт 

аралығында «Қазселденқорғау» 
мемлекеттік мекемесінің Алматы 
қалалық басқармасы сел қаупін 
алдын алу мақсатында көлдердің 
деңгейін қауіпсіз деңгейге дейін 
төмендету жұмысын атқарады. 
Төтенше жағдайлар қызметінің 
ескерт уі негізінен жауын-шашынға 
байланысты. Өйткені «Қазгидро-
мет» тамыз айының соңында 
тау лы аймақтарда жауын-шашын 
күтілетіні туралы хабарлаған еді. 
Дегенмен алдағы күндерде море-
налық көлдердің жарылуы сын-
ды қауіпті жағдайлар күтілмейді. 
Мореналық көлдердің жарылуы 
дегеніміз – жауын-шашынның 
әсерінен беттік сулар, беттік ағын-
дар пайда болуының арқасында 
өзен деңгейінің көтерілуі. Сол 
уақытта орта таулы аймақтарда сел 
тасталымдары болады (селевой 
выброс). Бұл негізінен локальдық 
жауын-шашынға байланысты туын-
дайтын апаттардың бірі, – дейді ол.

 Төтенше жағдайлардың алдын 
алу бөлімі басшысының дерегінше, 
биік таулы аймақтарда, яғни 3 500-
4 000 метр биіктікте орналасқан 
көлдердің деңгейі қазір төмендеген. 
Себебі күз мезгілі кіріп, ауа темпера-
турасының төмендеуіне байланысты 
мұздықтардың еруі мен көлдердің 
толу жағдайы азайған.

– Шілде айынан бастап бүгінге 
дейін 6 биік таулы аймақтарда орна-
ласқан жарылып кету қаупі бар, сел 
қаупі аса жоғары көлдерде жұмыс 
жүргізіліп келе жатыр. Сел қаупін 
алдын алу бойынша мердігер ком-
паниямен бірлесе отырып, көлдерге 
полиэтиленді құбырлар жалғадық. 
Құбырдың барлығы іске қосылып, 
көлдегі су сорылды. Нақтырақ айт-
сақ, қазіргі кезеңге дейін аса қауіпті 
көлден жалпы көлемі 3,5 миллион 
текше метр су сорып шығарылды. 
Онымен қоса, көлдердегі эвакуаци-
ондық каналдарды ұйымдастыру, 
оларды кеңейту жұмысы жүргізілді. 
Қазір жоғарыда аталған алдын алу 
шараларының барлығы соңына 
таяп келе жатыр. Мұны көлдегі су 
деңгейінің едәуір төмендеуімен 
байланыстырсақ болады, – дейді 
Ә.Жеңісұлы.

Бүгінде табиғи сипаттағы төтен-
ше жағдайлар кезінде қызмет көрсе-
ту, оның алдын алу және салдарын 
жою бойынша «Қазселденқорғау» 
мемлекеттік мекемесінің Алматы 
қалалық басқармасында апаттық 
топ ұйымдастырылған. Топтың 
құра мында 34 адам және 19 арнайы 
бірлік техника бар. Әлішер Жеңісұлы 
апат айтып келмейтінін, сондықтан 
арнайы топ үнемі кез келген жағдай-
ға дайын тұратынын айтады. Сұхбат 
барысында маманнан Алматы қала-
сындағы сел ұстағыш бөгеттер мен 
сел қауіпті учаскелердің саны туралы 
сұрап білдік. 

– Алматы қаласында 8 сел ұста-
ғыш бөгет бар. Одан бөлек, қа зір 
Ақ сай шатқалында қосымша тоғы-
зыншы бөгет салынып жатыр. Ақсай 
сел ұстағыш бөгеті аяқталса, қалада-
ғы бөгеттер саны артпақ. Алматы 
қаласындағы сел ұстағыш бөгеттер 
сел қаупі бар ірі өзендердің бойында 
орналасқан, – дейді маман. 

Ал қала аумағы бойынша сел 
қауіпті учаскелердің саны – 195. 
Маманның айтуынша, олардың 
әрқайсысы паспортизацияға енгізіл-
ген, сондай-ақ қауіпті учаскелерге 
толыққанды бақылау орнатылған. 

– Алматы қаласы бойынша  
4 өзен ағып өтеді: Ақсай, Қарғалы, 
Үлкен Алматы, Кіші Алматы өзені. 
Ал қауіпті учаскелер осы өзендердің 
бойында орналасқан. Өздеріңіз 
білетіндей, қазір өзендердің бойын-
да түрлі демалыс орыны, кафе-ре-
сторан одан бөлек тұрғын үй сынды 
нысандар көптеп салынған. Маман-
дар осындай нысанның барлығын 
жиі бақылауда ұстауға тиіс – деп 
сөзін түйіндеді «Қазселденқорғау» 
ММ Алматы қалалық басқармасы 
Төтенше жағдайлардың алдын алу 
бөлімінің басшысы Ә.Тоқтасын.

Қауіпсіздік қызметкерлері қала 
тұрғындары мен туристерге сел 
тасқынында қалған жағдайда, құтқа-
рылуға мүмкіндік жоқ екенін ескер-
теді. Мамандар тұрғындарға таудағы 
жағдай туралы үнемі БАҚ таратқан 
ресми ақпараттан құлағдар болуға, 
егер сел қаупі төнген жағдайда ре-
льефтің ең биік нүктесіне көтерілуге 
кеңес береді.

СЕЛ ҚАУПІН СЕЙІЛТУГЕ БОЛА МА?

Осыдан бірер апта бұрын мамандар Алматы қаласында 
жауын-шашынның әсерінен сел жүру қаупі бар екенін 
айтып хабарлаған еді. Төтенше жағдайлар департа-
менті сел қаупіне байланысты тұрғындар мен турис-
терден тауға шықпауды сұрап дабыл қақты. Төтенше 
жағдайлар департаментінің дерегінше, нөсер жауын 
Алматы қаласында және оған іргелес таулы аймақтар-
да сел ағындарының қалыптасуы мен су деңгейінің 
көтерілуіне әкеліп соғуы мүмкін. Кейіннен қалада тау 
өзендері бойынша гидрометеорологиялық ақпаратқа 
сәйкес («Қазгидромет» РМК 2024 жылғы 31 шілдедегі 
жаңбыр генезисінің сел қаупінің күнделікті Бюллетені-
нен) Іле Алатау тауларында қатты жауын-шашынның 
болжамына байланысты сел қаупінің «қызғылт сары 
деңгейі» жарияланды. 

Алтынай 
БАУЫРЖАНҚЫЗЫ,
Алматы қаласы

Бұған дейін үш апта бойы балабақша әдіскерлері мен 
тәрбиешілері біліктілігін арттырса, алдағы уақытта бала-
бақша басшылары, психолог-педагогтер жетекші отандық 
және халықаралық тренерлерден білім алмақ. Екінші 
кезеңге арналған біліктілікті арттыру курстарының білім 
беру бағдарламасы ұйым басшыларының кәсіби-тұлғалық 
қасиеттерін дамытуға, менеджменттің заманауи әдістері 
мен тәсілдерін игеру арқылы инновацияларды табысты 
енгізуге, сонымен бірге мектепке дейінгі білім берудегі 
психологиялық-педагогикалық қолдау көрсетудің заманауи 
құралдары мен ерекше білім беру қажеттіліктері бар бала-
лармен жұмыс істеу әдістемелері, озық тенденцияларымен 
танысады.

Ұйымдастырушылардың айтуынша, басты мақсат –  
мектепке дейінгі ұйымдар басшылары мен педагог-психо-
логтерінің кәсіби құзыреттіліктерін жетілдіру, сонымен 
қатар балабақша басшыларының стратегиялық басқару 
дағдысын дамыту, кәсіби және тәлімгерлік қызметті сапа-
лы арттыруға   басымдық беру. Жоба аясында бес күндік 
халықаралық семинар ұйымдастырылып, онда Гонконг, 
Италия, Греция, Малайзия елдерінің сарапшылары өз 
тәжірибесімен бөліседі. Айта кететіні, курстар шеңберінде 
20 әдіскер мен 20 балабақша басшысы іріктеліп, шетелде 
тағылымдамадан өтеді.

Еске салсақ, аталған жоба «Алматы қаласын дамыту-
дың 2025 жылға дейінгі бағдарламасын және 2030 жылға 
дейінгі орта мерзімді перспективаларын» жүзеге асырудың 
Жол картасы аясында қолға алынған. Бағдарламада білім 
беру жүйесінің тиімділігін арттыру шеңберінде біліктілігін 
арттыру жолымен мектепке дейінгі ұйымдар педагогтерінің 
сапалық құрамын жақсарту көзделген болатын. Бұл мақсат-
ты жүзеге асыру үшін былтырдан бері екі мыңнан астам 
балабақша мамандары білім алды. Ал 5 тамыз күні басталған 
бұл курстар арқылы тағы 440 педагогтің біліктілігі артып, 
балабақша жұмысының сапасы арта түспек.

КӘСІБИ ҚҰЗЫРЕТІН 
ЖЕТІЛДІРЕДІ
Бүгінде жаңа заман талабына сай, технология-
лық машықтарға ие, әлемдік білім беру көшіне 
ілесе алатын педагогтер әзірлеу – күн тәртібінде 
тұрған өзекті мәселе. Ақпараттық-технологиялық 
өзгерістер, әсіресе мектепке дейінгі білім беру 
ұйымдары мамандарының қызметіне деген жаңа 
көзқарасты талап етеді. Осы ретте Алматы қаласы 
Білім басқармасы аталған сала қызметкерлерінің 
дами түсуіне жүйелі түрде сүбелі үлес қосуда. 
Мәселен, Алматы қаласы Білім басқармасының 
ұйымдастыруымен биыл балабақшалардың 440 
педагогі біліктілікті арттыру курстарына қатысып 
жатыр. Ал 2 қыркүйек күні біліктілікті арттыру 
курсының екінші кезеңі басталды.

ға орта, 1,7 пайызға нашар деп бағала-
нып отыр.

Басқарма тарапынан бүгінде шар-
уашылық құрылымдары егілген ауыл-
шаруашылық дақылдарын күтіп-баптау 
жұмыстарын агротехникалық талаптар-
ға сай жүргізгенін айтады. Атап айт-
қан да, егілген күріш егісінің 63,9 мың 
гектары арамшөптерге қарсы герби-
цидтермен өңделсе, 68,2 мың гектары 
тыңайтқыштармен үстеп қоректен-
дірілген. 

Әр жылы несібесін жерден терген 
шаруалар егін егу және жинау науқа-
нында жанар-жағармайға бас ауыртып 
жатады. Биылғы жылы бұл тұрғыда анау 
айтқандай мәселе туындамағанын ай-
тады. Басқарманың мәліметіне сәйкес, 
Қызылорда облысы бойынша биылғы 
науқанға ауыл шаруашылығы тауар-
ын өндірушілерінің қолда бар 4400 
бірлік техникалары толық жөндеуден 
өткізіліп, күзгі егін жинау науқанына 
қатыстырылуда. Ал күзгі егін жинау 
және дала жұмыстарын жүргізу үшін 

Батальонның негізгі мін-
деті – төтенше жағдайлардың 
алдын алу және оларды жою. Ба   -
тальо нның заңнамаға сәйкес 
басқа да міндеттері бекітілген. 
Төтенше жағдай болған жағдайда 
батальондағы әскери қызмет-
шілер апаттық-құтқару жұмы-
старын жүргізіп, тұрғындарды 
эвакуациялайды. Қазір батальон-
ның жеке құрамы жинақталуда.

20982 әскери бөліміне қара-
сты құтқарушылар жасағының 
өкілдері БҚО-ға ақпан айында 
келген. Олардың мақсаты елде 
құтқарушылар жасағының қо-
сымша резервін ашу болған. 
Бірақ бұл топ наурыз айында 
басталған топан судың әлегіне 
топ ете қал ған. Құтқарушылар 
жасағын құ  рамыз деп келген 
команда бас    шылығының өзі Ба-
тыстағы ағайынды қызыл судан 
құтқару жұмыстарына кірісіп 
кеткен. Міне, осы кезде енді жа-
сақтала бастаған екінші құтқару 
батальонының сарбаздары ел-
мен бірдей су тасқынына қарсы 
күрескен. 

Бұдан бөлек, көктемде су 
тасқыны кезінде Ақтөбе, Атырау 
облыстарының бірнеше ауданы-
на барып, суды сору, бө геттер 
тұр  ғызу, тұрғындарды қауіпсіз 
жерге көшіру жұмыстарына 
атсалысқан. Осылайша, әскери 
бөлім өңірлердегі қауіпсіздікті 
қамтамасыз етуге және төтенше 
жағдайлардың салдарын азай-
туға зор үлес қосқан.

– Біз енді жасақтала бас-
та  ғанда Батыста су тасқыны 
бас   талып кетті. Бұл, әрине, біз 
үшін күтпеген жайт болды. Де-
генмен әр істің қайыры бар. 
Жаңадан құрылып жатқан ко-
манда болғандықтан, әлі біздің 
дайындығымыз әлсіз ғой. Ал 

осы топан сумен күресте біраз 
сарбазымыз шыңдалып, бекіп 
қалды. Ең бастысы, құтқарушы 
деген кім, оның мақсаты қандай 
дегенді біз практика жүзінде 
көрсеттік. Оқытып, дайындап 
жүретін де уақыт болмады. Бәрі 
жап-жас жігіттер. Келді де, қы-
зыл суға қойып кет ті. Құтқа-
рушы деген сондай халық қой, 
елге, жерге қауіп төнгенде ойла-
нып тұруға болмайды, –  дейді 
ТЖМ 20 982 әскери бөлімінің 
№2 құтқару батальоны коман-
дирінің орынбасары Шыңғыс 
Нұрсұлтанов. 

Кез келген адамды қосымша 
құтқару жасағы неге қажет бол-
ды деген сұрақ мазалары сөзсіз. 
Кешегі тасқын кезінде ауызбір-
шілік пен қатерге қарсы тұратын 
ұйымшылдықтың маңызына 
көзіміз жетті. Өміріне қауіп төн -
ген жандарды құтқаруға, табан 
астында тәуекел етіп, шұғыл 
ше    шім қабылдайтын кәсіби ма-
мандардың да көп болуы қажет 
екенін түсіндік.

Бұл құтқару жасағы негізі-
нен дала өрттері мен орман 
өр   тінің алдын алу мақсатында 
жұмыс істейді. Қазір мекеме әлі 
жасақталып жатыр. Уақыттың 
көп бөлігі жас құтқарушыларды 
оқытуға, үйретуге жұмсалуда. 

Құтқару жасағы толығымен 
жасақталып болған соң өз мін-
деттерін орындауға кіріседі. Қа-
зір мекеме жұмыс істегісі ке летін 
әскери мамандарды қабылдау 
жүргізіп жатыр. 

– Біздің мақсатымыз – дала 
және орман өрттерінің алдын 
алу, бола қалған жағдайда шұғыл 
көмек беру, одан бөлек, жазда су 
жағалауларындағы қауіпсіздікті 
күшейту. БҚО – стратегиялық 
жағынан өте маңызды аймақ. 
Сондықтан да бұл аймақта құтқа-
рушылардың қосымша резерві 
болуы керек. Біз күні кеше ғана 
Ақтөбе облысында да қосымша 
құтқарушылар резервін құрдық. 
БҚО айналасы толған орман, 
шөбі шүйгін. Бұл жақта орман, 
дала өрттері көп бо   ла ды. Сон-
дықтан біз осы маңайдағы өрт 
сөн діру мәселесіне көмектесе-
міз. Біз қаладағы үйлер мен ғима-
раттардағы өрттерді сөндіруге 
араласпаймыз. Ол үшін ТЖД 
өзінің қарауындағы өрт сөндіру 
бөлімдері бар. Біз тек далалық 
жерді өрттен қорғаймыз, – деп 
атап өтті  №2 құтқару батальо-
ны командирінің орынбасары 
Шыңғыс Нұрсұлтанов. 

Биыл БҚО бойынша жал-
пы 434 өрт оқиғасы тіркелген. 
Мұ ның ішінде 12 дала өрті мен 
3 орман өрті тіркеліп отыр.

БҚО-да қосымша құтқарушылар жасағы құрылып жатыр. Бұл 
жасақ Ақтөбе облысындағы 20982 әскери бөліміне қарайды. 
Құтқарушылар жасағын Төтенше жағдайлар министрлігі тікелей 
қадағалап, қаржыландырады. Бұлардың мақсатыٶ– БҚО ТЖД-мен 
бірлесе отырып төтенше жағдайлардың алдын алу мен салдарын 
жою жұмыстарына араласу.

Атап айтқанда, Түркия, 
Венгрия, Оңтүстік Африка 
Республикасы, Иран, Қырғыз-
стан, Ресей (Қабардин-Балқар, 
Татарстан, Қарашай-Черкесс 
Республикасы, Башқортостан) 
елдерінен келген командалар ат 
бәйгесінен бақ сынайтын бола-
ды. Сонымен қатар Қазақстан-
нан Адай, Әулиеата, Найман, 
Жетісу арғымағы, Қостанай, 
Көшім жылқы тұқымдарынан 
9 команда қатысады. 

«Ұлы дала жорығы» нағыз 
көш пенділердің құндылықта-
рын – бостандықты, табиғат-
пен үйлесімділік пен саналы 
тұтынуды, төзімділік пен бір-
лікті, өзгеге көмектесіп, қуа-
нышыңмен бөлісу қабілетін 
насихаттайды. Бұның барлығы 
көшпенділердің мәдени кодын 
айшықтайды. 

Дүбірлі додаға қатысатын 
шабандоздардың арасында ат 
тізгінін ұстаған 22 қыз бала бар.  
Қазақстаннан Маңғыстау және 
Ақмола облысынан 2 қыздар ко-
мандасы қатысса, Оңтүстік Аф-
рика Республикасынан келетін 
5 адамның төртеуі қыз бала. Ал 
Қабардин-Балқар Рес   публикасы 
командасының төртеуі, Қара-
шай-Черкесс ко       мандасының 
үшеуі қыздар болса, Мажар 
командасының 1 шабандозы 
қыз бала. Жалпы, марафон-бәй-
геге 20 команда қатысып, бақ 
сынайды.

Марафон маршруты Сол-
түстік Қазақстан облысы Айыр-
тау ауданы Ботай мекенінен 
(Лобаново ауылы) басталып, 
Астана қаласында аяқталады. 
Жол ұзақтығы – 500 шақы-
рым. Бәйге басталатын Ботай 
қонысы – 5 мың жыл бұрын 

жылқы қолға алғаш үйретілген 
орын. Ал ұлттық ат спортын 
дамытуға тың серпін беретін 
бү гінгі «Ұлы дала жорығы» 
жылқының ең мықты тұқымы 
анықталатын далалық лабора-
ториясы іспетті.

«Ұлы дала жорығы» был -
тыр 1 200 шақырымда 18-
29    қыркүйек аралығында 
5 облыс (Ақмола, Қарағанды, 
Ұлытау, Қызылорда және Түр-
кістан облыстары) аумағында 
өткен еді. Биыл Қазақстан ау-
мағында өткізілетін, жалпы 
қашықтығы 1 300 шақырымды 
құрайтын әлемдегі тұңғыш ат 
марафоны болып отыр. Бәйге 
Қазақстанның бос жатқан иен 
даласында, шөлейт жерлерінде, 
яғни ауа райының күрт құбы-
луы жиі болатын климаттық 
аймақтарында, температура 

айырмашылығының табиғи 
жағдайында өткізіледі.

Жастарды ұлттық мәдениет 
пен тарихты зерделеуге, ұлттық 
спортқа деген қы  зы   ғушылы ғын 
қалыптастыру, ұлт    тың руха-
ни құндылықтарын бойына 
сіңіруге бағытталған жорық 
жеңімпаздары үшін ақшалай 
сыйлықтар ұсынады: І орын – 
100 мың $, II орын – 60 мың $, 
III орын – 40 мың $. 

Айта кету керек, «Ұлы дала 
жорығының» Қазақстанға қа-
тысты танымал бренд қалып-
тас тыруда, елдің ішкі және 
сырт  қы туризмін дамыту үшін 
жаңа қызықты экскурсиялық 
маршруттардың ашылуына 
және қазақы жылқы тұқымда-
рын танымал етуде ықпалы зор.

«ҰЛЫ ДАЛА ЖОРЫҒЫ» 
БАСТАЛДЫ

Астанада өтетін ауқымды 5-ші Дүниежүзілік көшпенділер 
ойын дарының қарсаңында халықаралық аренада ұлттық мәде-
ниеттің насихатын жасау мақсатында «Ұлы дала жорығы» өтеді. 
Бұл марафон-бәйге халықаралық деңгейде ұйымдастырылып, 
3-7 қыркүйек аралығында бірқатар елдің шабандоздарының 
басын біріктіреді.

Бірде-бір кірпіші бұзылмай, бәз-баяғы қалпында сақталған 
нысан Самарқан облысында орналасқан. Жергілікті зерттеу-
шілердің айтуынша, онда XVI-XVII ғасырларда өмір сүрген 
қазақ қолбасшысы жерленген. Есімі – Тоқманбай.

Ол сол заманда хан бұйрығымен Самарқан 
жеріне әскери көмекті бастап барып мезгілсіз 
өмірден озған. Бұл деректі көрші елдің маманда-
ры айтып отыр.

Самарқан маңындағы бұл бейіт – жергілікті 
жұрт үшін қастерлі орындардың бірі. Мұнда 
ғасырлар бойы іргесі сөгілмей келе жатқан 
көне кесене бар. Оның сырына өзбекстандық 
зерттеушілер терең үңіле бастады. «Самарқанд 
қабірлері» кітабындағы мәлімет бойынша бұл 
жерде қазақтың рубасы Тоқманбай мәңгілік 
ме кен тапқан. Ол XVI ғасырда хан бұйрығымен 
Шайбани мемлекетіне арнайы көмекпен келіп, 
атты әскер жасақтаған.

Кесене екі қабаттан тұрады. Астыңғы бөлігі 
шөгіп қалған. Құлпытасы да көрінбейді. Ал екінші 
қабаты байырғы қалпында. Күмбездегі кірпіштер 

еш үгітілмеген. Зерттеушілер зиратты өткен 
ғасырға дейін баба ұрпақтары күтіп-баптап кел-
генін айтады. Кейін біраз уақыт қараусыз қалып, 
маңайы жалпыға бірдей бейітке айналған. Ал осы 
күні жергілікті белсенділер нысанды жаңғыртуды 
ұсынып отыр. Әзірге мазар ішінде тұрғындардың 
көмегімен тазалық жұмыстары жүргізіліп тұрады. 

«Таяуда біз Өзбекстан тарихы жайлы зерттеу 
жүргізгенімізде Убайдулла ханның Тоқманбайды 
арнайы шақыру себебін білдік. Ғалымдардың 
пайымы бойынша, Тоқманбай өз дәуірінің ауқат-
ты адамы болған. Әрі үйір-үйір жылқысы бар, 
жарықтық жануарды жазбай танитын қабілетке 
ие екен. Сол себепті Шайбани мемлекетінің 
басшысы қазақ қолбасшысына атты әскер құру 
жөнінде өтініш білдіреді. Сөйтіп, Тоқманбай осы 
өлкеге келеді, – деді тарихшы Ділдора Хасанова.

Бұл құтқару жасағы негізінен 
дала өрттері мен орман өртінің 
алдын алу мақсатында жұмыс 
істейді. Қазір мекеме әлі жа-
сақталып жатыр. Уақыттың көп 
бөлігі жас құтқарушыларды 
оқытуға, үйретуге жұмсалуда. 

ҚАЗАҚ ҚОЛБАСШЫСЫНЫҢ
КЕСЕНЕСІ ТАБЫЛДЫ

